
 Хурметли окъуучула!  
Сиз республикабызда бола тургъан ишлени юслеринден толу 

хапар алыргъа сюе эсегиз;
сиз ёз халкъыгъызны адамы болгъаныгъызны дайым сезгенлей 

турургъа кюсей эсегиз;
сиз малкъарлыланы тарыхларыны, культураларыны, тёреле-

рини эмда адетлерини, аланы бюгюннгю жашауларыны, жети-
шимлерини эмда проблемаларыны юсюнден кёбюрек билирге 
итине эсегиз, - 

«ЗАМАН» ГАЗЕТГЕ ЖАЗЫЛЫГЪЫЗ.
Аны бетлеринде сиз кёп сейирлик затла табарыкъсыз, ол хар 

юйюрге да керек болгъанына тюшюнюрюксюз.
«Заман» газетни редколлегиясы.

«Заман» газетни - хар таулу юйюрге

Халкъны тынчлыгъын сакълар, 
экстремизмни бла терроризмни 
жолларын кесер муратда Элбрус 
районну жамауат эмда дин ор-
ганизацияларыны келечилери 
жаш тёлю бла динни эмда адеп-
къылыкъны юслеринден ушакъ 
бардыргъандыла.

Терс-Къолну иймамы Ёлмез-
ланы Абдул-Керим ислам динни 
мурдорларыны юслеринден бил-
диргенди. Ол къыралны бла дин 
тутханланы араларында байлам-
лыкъланы, ёсюп келген тёлюню 
юйретиуде аланы бирге ишлеу-
лерин тап къурауну магъанасы 
айтып айтмазча уллу болгъанын 

Ачыкъ сёлешиуле
белгилегенди. Бу ишде дин жа-
мауатха не магъананы тутханын 
ангылауну хайыры бек уллуду, 
дегенди. «Ислам,-деп къошхан-
ды Абдул-Керим,- жалынчакъсыз 
динди,  муслийманлыланы хар 
бирини борчу уа - окъуулу, би-
лимли болургъады, жамауатха 
жараргъады».

Жаш адамла ушакъгъа тири 
къатышхандыла, «Ислам-огъур-
лулукъну диниди» деген темагъа 
кеслерини рефератларын да окъ-
угъандыла. Адеп-къылыкъ, джи-
хад не магъананы тутханларына 
айырып эс бургъандыла.

Тюбешиуню районну краеведе-

Халкъланы араларында шуёх-
лукъну гоппанындан боза ичерге 
сахнагъа КъМР-ни Парламентини 
Председатели Чеченланы Ануар,  
Жамауат биригиулени эмда дин 
организацияланы ишлери жаны 
бла комитетини председатели  
Борис Паштов, Север Осетия-
Алания  Республиканы Парла-
ментини Председателини биринчи 
заместители  Станислав Кесаев  
чакъырыладыла.  

Чеченланы Ануар, жыйылгъан-
ланы КъМР-ни башчыларыны 
эмда кесини атындан алгъышлай,   
Север Осетияны бла Къабарты-
Малкъарны халкълары бурун за-
манладан бери да  шуёхлукъда, 
бир бирни ангылап  жашагъан-
ларын белгилегенди. «Бизни 
борчубуз - ол ахшы тёрени бизден 

Шуёх байламлыкъланы 
кючлендире

Экономикада жетишимле болдургъаны эмда кёп жылланы ахшы 
ишлегени ючюн САРБАШЛАНЫ Магометни къызы Светланагъа- 
Федеральный налог службаны Къабарты-Малкъар Республикада 
Управлениясыны башчысыны орунбасарына- «Къабарты-Малкъар 
Республиканы сыйлы экономисти» деген атны атаргъа.

Къабарты-Малкъар къырал 
университетни математика фа-
культетинде Москвадан  келген 
преподавательле ишлейдиле. 
Аланы баш борчлары - фахмулу 
жаш адамланы шёндюгюлю са-
нау техника бла байламлы бийик 
жетишимлеге жетдириудю. 

Москвачыла айтханнга кёре, 
КъМКъУ, уллу шахарладан узакъ-
да орналгъанына да къарамай, 
заман бла тенг атларгъа, бийик 

Нальчикде Къырал концерт 
залда экинчи Север-Кавказ 
инновациялы  форум ишин 
башлагъанды. Аны  ачылыуу-
на КъМР-ни Правительствосу-
ну Председатели Иван Гертер, 
КъМР-ни Правительствосуну 
Председателини орунбасары 
Уяналаны Казим, РАН-ны Къа-
барты-Малкъар илму арасыны 
таматасы Пётр Иванов, КъМР-ни 
Предпринимательлерини со-
юзуну председатели  Валерий 
Хажуев, дагъыда башхала къа-
тышхандыла.

 Форумгъа келгенле бек ал-
гъа  жангы технологияла бла 
жарашдырылгъан продукцияны 
бу мекямны фойесинде къурал-
гъан кёрмючю-ярмаркасы да 
болгъанды. Быллай кёрмюч бир 
жыл мындан алгъа да бардырыл-
гъанды. Алай  бу жол ол робот 
техниканы  кёп тюрлюлюгю бла 
айырмалыды. Мында  Къабар-
ты-Малкъарны илму арасыны  
бёлюмюнде ишлеген алимле 
жарашдыргъан  «Робот-сапёр» 
аппарат кёргюзтюлгенди.  «Че-
чен Республикада энтта да кёп 
эл мюлк жерлени хайырланыр-
гъа жарамай турады. Быллай 
робот аланы миналадан таза-

С.М.Сарбашевагъа «Къабарты-Малкъар 
Республиканы сыйлы экономисти» деген 

ат атауну  юсюнден

Къабарты-Малкъар Республиканы 
Президентини

У К А З Ы

Къабарты-Малкъар Республиканы 
Президенти                                                             А.КАНОКОВ
Нальчик шахар, 2011 жылда 2-чи декабрьде, №189-УП

Дата

Къабарты-Малкъарда жашагъан дюгерлилени «Нихас» жамауат 
организациясы къуралгъанлы жыйырма жыл болгъанды. Анга ата-
лып Къырал концерт залда уллу байрам  толгъанды. Ол къууанчха  
Къабарты-Малкъар  эмда Север Осетия-Алания республикаланы  
парламентлерини  депутатлары, правительстволарыны членлери, 
«Высший совет осетин» деген халкъла аралы къымылдауну,  мил-
лет –культура араланы келечилери да къатышхандыла. 

сора келлик тёлюлеге сакълауду.  
«Нихас»  ма анга кесини юлю-
шюн къошады. Республикада, 
андан тышында да  жамауат-
политика, культура ишлеге тири 
къатышады. Мындан ары да ол  
ниетигизни жашауда бардыр-
лыгъыгъызгъа ийнанама, Къа-
барты-Малкъарны жашнарына, 
экономикасын, культурасын 
айнытыугъа, кючлеуге себеплик 
этгенлей турлугъугъузгъа ишек-
сизме», -деп, жамауат органи-
зацияны башчысына  КъМР-ни 
оноучуларындан  алгъышлау 
письмону бергенди.

Жыйылыуда  Север Осетия-
Алания Республиканы башчысы  
Таймураз Мамсуровдан алгъыш-
лау письмосу да окъулгъанды. 
«Дюгерлиле Къабарты-Мал-
къарны бла бизни республика-
ны араларында шуёх байлам-
лыкъла бютюн кючленирине  
юлюшлерин къошханлары бла 
ёхтемленебиз,-деп жазылады 
анда.- КъМР-де жашап, бизни 
жерлешлерибиз илмуда, билим 
бериуде, медицинада, спортда, 
дагъыда акъыллы, ишни сюйген 
къолайлы адамла керек болгъан 
жерледе ишлеп, жетишимле бол-
дургъанларына да къууанабыз. 
Жыйырма жылны ичинде «Ни-
хас» кёплени бирикдиргенди. Сиз 
кесигизни культурагъызны, адет, 
тёрелеригизни сакълаяласыз, 
мындан ары да алай боллугъуна 
ишегим жокъду».

Ахыры 2-чи бетдеди.

Борис Паштов Рамазан Сухкоевни алгъышлайды.

Робот-сапёрла сабанланы 
тазаларыкъдыла

БИЛИМ БЕРИУ

Дерслерине студентле сюйюп 
жюрюйдюле

билим берген башха окъуу юй-
леден артха къалмазгъа кюре-
шеди. Студентлени араларында 
да фахмулула кёпдюле. Хар 
субъектни да тамблагъы кюню 
компьютерлени иги билген жаш 
адамла болгъанларын ангылай, 
бизни жерлешлерибиз Москва-
дан келген преподавательлени 
дерслерине сюйюп эм энчи ыра-
зылыкъ бла жюрюйдюле.

КЪАСЫМЛАНЫ Аминат.

лауну иги да терклендирирге 
болушурукъду,-деп ангылатхан-
ды араны илму къуллукъчусу 
Мурат Анчоков. 

Ол айтханнга кёре, аладан 
бири тасхачыча ишлейди, башха 
модульла эмда команда берил-
ген пункт бла байламлыкъ жю-
рютюрге да болады.  Миналадан 
тазалау къалай баргъанын опе-
ратор дисплейде кёрюп турады. 
Робот-тасхачы мина болгъан 
жерни билдиреди, робот-траль-
щик а  олсагъат аны  кетериу 
жаны бла ишлеп башлайды. Ол 
цифровой картада белгиленнген 
снарядны къатына келип, дагъы-
да бир кере  сканирование этеди 
эмда ол болгъан жерге бурулуп, 
аны  суулу пушканы хайырланыу 
бла чачдырады. 

 Нальчикде композитный ма-
териалланы заводу ол «Техно-
паркны» предприятияларыны 
къауумуна киреди, кёрмючде 
полимер-армированный быргъы-
ларын кёргюзтеди. Аланы жерни 
тюбю, башы бла да тартыргъа 
боллукъду. Предприятияны ме-
неджери Тембулат Кертиев  айт-
ханнга кёре, быргъыла  темирден  
4,5 кереге  женгилдиле, жылыуну 
сакълайдыла,  ышаннгылыдыла, 

кёп жылланы ичинде хайырланы-
ладыла, тот этмейдиле, чиримей-
диле, аланы ич жанларына да 
абери жабышмайды. 

Таганрогну техника  универси-
тети бир-бир юй жумушланы та-
мамлагъан роботланы бир ненча 
тюрлюсюн  келтиргенди, ол санда 
территорияны тинтирге боллукъ 
гитче  дирижабльни, эришиуле 
бардырыллыкъ (футбол ойнаучу) 
робот –манипуляторланы да. 

Битеу да кёрмючде элли жети 
инновация  проект кёргюзтюлген-
ди. Ала къуру Север Кавказдан 
угъай, башха  регионладан да 
келтирилгендиле.

Озгъан жыл болгъан биринчи 
венчур кёрмючню-ярмарканы  
юсюнден айта, форумну къурагъ-
анладан бири- «Телемеханика» 
предприятияны директору Аслан 
Битоков - ол кезиуде кёп  кели-
шимле эмда контрактла да этил-
генлерин билдиргенди. Алай бла 
къытайлы  фирманы болушлугъу 
бла Север Кавказда  компьютер 
техниканы чыгъаргъан биринчи 
фирма жаратылгъанды.

Ахыры 2-чи бетдеди.

ние музейинде ишлегенле къурагъ-
андыла. Ол аланы биринчи жыйы-
лыулары тюйюлдю. Жаш тёлю бла 
динни, адеп-къылыкъны юсюнден 
да дайым да сёлешгенлей, аланы 
юйретгенлей турургъа керек бол-
гъанына ала ишексиздиле. Быйыл 
жаз башында жаш адамла Элбрус 
районну раис-иймамы Метланы 
Нох бла тюбешгендиле эмда дин 
адамны сезимин, культурасын 
къурауда не магъананы тутханыны 
юсюнден сёлешгендиле.

Алиса ТАРИМ,
Элбрус районну администраци-

ясыны пресс-секретары.

Иван Гертер кёрмючге уллу эс 
бургъанды.

Тюнене эрттенликде Нальчик-
ге берилген суугъа саулукъгъа 
заран салгъан затла тюшгенди-
ле, энди аны къайнатып ичерге 
керекди деген хапар жайылгъан 
эди. Республиканы Саулукъ 
сакълау министерствосунда 
айтханларына кёре, эпидеми-
ология болум нормадан чыкъ-
магъанды. 

Ингир алагъа къаршы за-
манда уа 400 адам «скорыйни» 
чакъыргъандыла деген хапар да 
бар эди. Алай сутканы ичинде 
1-чи номерли шахар больни-
цаны инфекция бёлюмюне 
43 адам тюшгендиле. Аладан 

«ФСК ЕЭС» (магистральные 
электрические сети Юга) ачыкъ 
акционер обществону Къабар-
ты-Малкъарда бёлюмю Бахсан 
шахарда 330 кВ подстанцияда 
ток  трансформаторланы алы-
шып башлагъанды. Бу ишни 
итогу бла саулайда  республикада 
хайырланыучуланы эмда уллу 
промышленный предприятияла-
ны электрокюч бла жалчытыуну  
ышаннгылылыгъы кётюрюл-
люкдю

Трансформаторла подстан-
цияда  тюрлю-тюрлю электрон 
приборлагъа электрокючню бе-
редиле. Сигнализация этген не да 
аварияладан сакълагъан устрой-
стволаны да ишлетедиле. Жангы 
трансформаторланы экиси 330кВ 
кючлюле боллукъдула, сегизи уа  
110 кВ.

«ФСК ЕЭС» ОАО-ну пресс-
службасындан билдиргенлери-

Къабарты-Малкъарны Та-
рифле эмда энергетика жаны 
бла къырал комитети юсю-
бюздеги жылда бардыргъан 
тинтиу ишлерини итоглары 
бла административ жууапха 
тартыуну юсюнден жети бе-
гим этгенди. Комитетни пресс-
службасындан билдиргенле-
рине кёре, тазирлени ёлчеми  
бюгюнлюкге 355 минг сом 
болгъанды. 

2011 жылда, аланы кеслерине 
барып, предприятияладан бла 
энчи предпринимательледен 
63-сю байламлы планда бол-
гъан эмда планда болмагъан 
къараула, ол санда алгъын бе-
рилген кёргюзтюулени (предпи-
санияланы) толтуруу жаны бла 
планда болмагъан тинтиулени 
да бардыргъандыла.

- Татьяна Борисовна, закон 
не хыйсап бла жарашдырыл-
гъанды эмда ол жашауда бар-
дырылса, къаллай хайыр кел-
тирликди?

- Закон РФ-де граждан обще-
ствону айнытыу жаны бла къы-
рал политиканы чеклеринде 
жарашдырылгъанды. Бюгюн-
люкде республикада 800 жама-
уат организация барды. Аланы 
эмда къырал эм  жер-жерли 
самоуправление  органла бла 
байламлыкъланы къурау жаны 
бла вопрос ол себепден артыкъ-
да магъаналыды. 

Республикада   адамланы 
усталыкъларына,   ишлеген жер-
лерине кёре бирикдирген неда 
тематикалы жамауат организа-
цияла кёпдюле. Сёз ючюн, жаш 
тёлю  союзла аз тюйюлдюле, бол-
сада ала биригип кюрешедиле 
деп махтанырча тюйюлдю. Ала, 
кеслерини оюмларын, жалын-
чакъсызлыкъларын тас этмей, 
бир бирлерине конкуренциялыкъ 
да этсинле,  ол тюз боллукъду. 
Алай бир муниципальный къура-
лыуда   2-3 организация бар эсе 
да, ала бир бирлерини юсюнден 
билген  окъуна этмейдиле, бай-
ламлыкъла жюрютмейдиле.   Ол 

Коммерциялы болмагъан 
жамауат организациялагъа - 
къырал болушлукъ 

29-чу ноябрьде   Парламентни жыйылыуунда «КъМР-де 
коммерциялы болмагъан социальный магъаналы жамауат 
организациялагъа къырал болушлукъ этиуню юсюнден» респу-
бликалы закон  къабыл этилген эди.  Аны  энчиликлерин законла 
чыгъарыучу органны Жаш тёлюню, жамауат биригиулени эм 
асламлы информация органланы ишлери жаны бла комитетни 
председатели Татьяна Хажхожева ангылатады.

а, биз оюм этгенден, осал болумду. 
Башында белгиленнген закон бу эм 
башха проблемаладан къутулургъа  
себеп боллукъду.  

Бюгюнлюкде жамауат биригиуле-
ни жарсытхан вопросла уа аз тюйюл-
дюле.   Биринчиден,   финанса эм 
къурау вопросладыла. Адамланы 
асламы республиканы жашаууна 
къатышыргъа сюедиле, ол жаны бла 
тюрлю-тюрлю проектле жарашды-
радыла, алай аланы жашауда бар-
дырыргъа ахчалары жетишмейди. 
Кертисин айтханда, бирде проектле  
кеслери да осалдыла.  

Къырал болушлукъ къалай этил-
лигини юсюнден да айтайыкъ. Би-
ринчиден, социальный магъаналы 
жумушну тамамларгъа,  къайсы бол-
са да бир сферада проект жарашды-
рыргъа тюшсе, конкурс бардырыл-
лыкъды. Жамауат организацияла 
тийишли проектле хазырлайдыла, 
аладан айырмалыла сайланадыла. 
Хорлагъанлагъа уа проектлерин 
жашауда бардырыргъа болушлукъ 
этилликди. Ол, сёзсюз, жамауат 
биригиулеге тири болургъа себеплик 
этерикди, алагъа тюрлю-тюрлю 
социальный къауумла бла байлам-
лыкъла къураргъа болушурукъду, ол 
санда жаш тёлю бла да.

Ахыры 2-чи бетдеди.

Болум

Сууну къайнатмай ичмегиз
22-си, госпитализация этерге 
унамай, кеси ыразылыкълары бла 
юйлерине кетгендиле. 

Жайылгъан хапарны керти бол-
гъанын бла къалгъанын билир му-
ратда биз КъМР-ни баш санитар 
врачы Клим Хацуковха сёлешип 
соргъанбыз. Аны жууабы быллай 
болгъанды: 

- Профилактика халда биз Наль-
чикге берилген сууну 10 жеринден 
анализле алгъанбыз. Аланы тин-
тиу кёрюмдюлери жаланда орта 
кюн тюшге хазыр боллукъдула. 
Ары дери уа адамладан къайна-
магъан суу ичмезлерин тилейбиз. 

КЪАСЫМЛАНЫ Аминат.

Ангылатыу

ТИНТИУЛЕ

Кёп кемчилик 
ачыкъланнганды

Аланы итогларына кёре, адми-
нистратив правогъа бузукълукъ 
этиулени юсюнден, ол санда 
багъаланы тохташдырыуну жо-
ругъуна бузукълукъ этиу, за-
конну кёргюзтюуню, тарифлени 
тап халгъа келтириу жаны бла 
эркинлиги болгъан органны оно-
уун тохташдырылгъан болжалда 
толтурмау, ол органнга шартланы 
бермеу эмда терс шартланы бе-
риу, естестволу монополияланы 
субъектлери бла эмда комму-
нальный комплексни организаци-
ялары бла кеслерини ишлерини 
юсюнден  шартланы бермеу неда 
ётюрюк шартланы бериу жаны 
бла бузукълукъ ишлеге къарагъ-
андыла.

Бизни корр.

Энергетика

«Бахсан» подстанциягъа 
жангы трансформаторла

не кёре, жангы оборудование от 
тюшюу жаны бла къоркъуусузду, 
алгъынладан эсе гитчеди, мылы-
лыкъгъа чыдамлыды эм тауушсуз 
ишлейди.

Бу ишлени предприятияны 330 
– 750 кВ подстанциялары болгъан 
бёлюмлеринде электрокючню тер-
геген автоматизациялы системала-
ны жангыртыу энчи программаны 
жашауда бардыргъан кезиуде 
этедиле. Быллай  программаланы 
«ФСК ЕЭС» ОАО магистральный 
электрокюч сетьлени, подстанция-
ланы эм ызланы халларын тинтип 
къабыл этеди. 

Ала бла бирге инвестицияла эм 
жангыртыу программала да бар-
дырылгъанлай турадыла. Быллай 
энчи программала электросетевой 
объектлени ышаннгылыулукъла-
рын кётюрюуге себеплик этедиле.

УЛБАШЛАНЫ Мурат.



2 2011 жыл, 8-чи декабрь

Ахыры. 
Аллы 1-чи бетдеди.

Шуёх байламлыкъланы 
кючлендире

Станислав Кесаев а, бирин-
чиден, Къабарты-Малкъарны 
халкъына  ёмюрлюк шуёхлукъну 
сакълагъаны ючюн  ыспас этген-
ди. «Биз, эки къоншу халкъ, бир 
бирге жууукъбуз. Арабызда тойла 
боладыла. Дюгерли къызланы 
къабартылы, малкъарлы жашла 
аладыла, сизни къызла бизни 
жашлагъа эрге чыгъадыла. Ал-
лай  халла Россей Федерацияны 
башха миллетлерини араларын-
да хазна болсун»,-дегенди эмда  
Север Осетияны Парламентини 
атындан  «Нихасны» эмда культу-
ра араны бир къауум членлерин 
сыйлы грамота бла  саугъалагъ-
анды.

сабанланы тазаларыкъдыла

Ол «Асай киберсистемала» 
кампанияды. «Дагкремний» 
кампанияны болушлугъу бла 
«Технопарк» Къабарты-Мал-
къарда кремнийни гитче кри-
сталларын  чыгъарыу жаны 
бла  Зеленоград шахардан 
«Телеком-СТВ» кампания бла 
келишим этгенди.

Форумну ача, КъМР-ни Пра-
вительствосуну Председатели 
Иван Гертер, биринчиден, зал-
да жаш адамла аз болгъанла-
рына жарсыгъанды. «Быллай 
ишле келир заманны адамла-
рына деп къураладыла, алай 

Ахыры. Аллы 1-чи бетдеди.

Уяналаны Казим бла Аслан 
Битоков.

эсе уа, залда студентле аслам 
болургъа керек эдиле. Бу жол-
дан сора ол затны эсге алыргъа 
керекди», -деп чертгенди. Аны 
бла бирге ол форум ишин жети-
шимли бардырырын сюйгенин 
билдиргенди, анга республика-
ны правительствосу дайым да 
кёз-къулакъ боллугъун, керекли  
затла бла да болушуругъун бел-
гилегенди. 

-Форум, тёреге айланып, жыл 
сайын бардырыла турлукъду. 
Аны дайым да ишлеген дирек-
циясын, советин да къураргъа 
оноу этилгенди,-дегенди Аслан 
Битоков.  Ол советни къаууму 
белгили болгъанын да айтханды.

КъМР-ни экономиканы ай-
нытыу эмда сатыу-алыу мини-
стрини орунбасары, Гитче эмда 
орталыкъ бизнесге себеплик 
этиу жаны бла департаментни 
башчысы Мурат  Керефов а 
инновация проектлеге себеплик 
этиуню амаллары бла шагъ-
ырей этгенди. «Инновациялы 
компаниялагъа 300-ден 600 
минг сомгъа  дери грантла бе-
рилирге боллукъдула, къырал 
алагъа  банкдан кредит алыргъа 
болушурукъду,  процентлерини 
бир къауумун тёлерге себеплик 
этерикди»,-дегенди.

 Министерствону келечиси 
алимлени да бизнесни барды-
рыргъа юйретирге кереклисин 
да чертгенди. «Ала, тёреде 
болуучусуча, бизнесден кенгде 
турадыла. Алагъа  кеслерини 
башламчылыкъларын,  жангы-
лыкъларын сатаргъа къыйынды. 

Биз аланы ол ишге юйретирге 
сюебиз, аны себепли бир нен-
ча тыш къыраллы программа-
ны тинте турабыз»,-дегенди 
Керефов.

Концерт залны гитче залын-
да форумну жаш тёлю майда-
ны  да ишлегенди. Аны КъМР-
ни Жаш тёлю правительствосу 
къурагъанды. Анда бир къауум  
предприятияла бла  келиши-
улюклеге  эм келишимлеге  
къол салыннганды.    

Биринчи Север-Кавказ  ин-
новация форум 2010 жылны 
декабрь айында Къабарты-
Малкъар къырал университет-
ни мекямында  бардырылгъа-
нын эсигизге салайыкъ. Аны 
ишине  жюзден артыкъ алим 
къатышханды. Ала  эллиден 
артыкъ инновация проект кёр-
гюзтген эдиле. 

ХОЛАЛАНЫ Марзият.
Суратланы автор 

алгъанды.

Ахыры. Аллы 1-чи бетдеди.

Сахнада «Нальцук» ансамбль.

Араны председатели  КъМР-
ни  сыйлы врачы Рамазан 
Сухкоев,келгенлени барысына 
да жюрек ыразылыгъын айта, 
биз Север Кавказны жаухарына 
саналгъан Къабарты-Малкъарда 
жашагъаныбызны билебиз. Эртте 
заманладан бери да бу респу-
бликагъа «гитче Швейцария» 
деп бошдан атамагъандыла. Бу 
жерде ишни сюйген, акъыллы 
малкъарлыла бла къабарты-
лыла жашайдыла. Ала  къый-

ынлыкъда къол узатырдан артха 
турмайдыла,-дегенди.

Андан ары ол жюз миллетни 
келечиси жашагъан республикада 
дюгерлиле  онбеш мингнге жетген-
лерин, адам санына кёре мында  
тёртюнчю жерде болгъанларын эс-
гертгенди. Тюрлю-тюрлю жыллада 
къырал къуллукълада ишлеген 
осетинлилени атларын айтхан-
ды: Билял Кабалоев комсомолну 
обкомуну биринчи секретары, 
Хасин Галачиев 1962 жылдан 1967 

жылгъа дери КъМР-ни Баш Со-
ветини  секретары, Уллу Ата журт 
урушну кезиуюнде уа 115-чи атлы 
аскер дивизияны комиссары эди.
Сафарби Кебеков Кубаны партия 
райкомуну биринчи секретары, 
аны жашы Владимир Кебеков 
Россейни сыйлы энергетиги, кёп 
жылланы республиканы отлукъ 
промышленностуна башчылыкъ 
этип тургъанды, КъМР-ни  Пар-
ламентини депутатыды. Экин-
чи жашы Валерий  аш-азыкъ 
промышленностьну министрини 
заместителини къуллугъунда 
ишлегенди. Црай Кагермазов- эл 
мюлк  илмуланы доктору, про-
фессор, Харун Макоев  – Уллу Ата 
журт урушну ветераны, КъМР-ни 
сыйлы врачы, Жамал Кабалоев - 
КъМР-ни сыйлы врачы, дагъыда 
кёп башхаладыла.

Ол ингирде  «Нихасны» башха 
къонакълары да кёп огъурлу сёзле 
айтхандыла, саугъала да берген-
диле.  Север Осетия-Аланияны 
эмда Къабарты-Малкъарны  бел-
гили артистлери уа тепсеулери, 
жырлары бла да байрамны бютюн 
жарыкъ этгендиле.

ДАЛХАТЛАНЫ Марзият.
Суратланы автор алгъанды.

 КъМКъУ-да окъууну бошагъ-
анланы эм студентлени иш бла 
жалчытыугъа себеплик этген 
ара 2009 жылда ачылгъанды. 
Аны директору Аслан Шафиев 
айтханнга кёре, бюгюнлюкде 
жети жюз организация бла кели-
шимле этилгендиле. Школлада 
жаш педагогла жерлерин таба-
дыла, юристле бла экономистле 
уа гитче эм орта бизнес органи-
зациялада ишге киредиле. 

2010 жылда беш жюз адам 
бу арада ишге направление 
алгъандыла. Быллай иш эртте-
кеч болсада башланырыкъ эди. 
Совет жыллада ишге жибериу 
болгъанды, ол система хайыр-
лы эди. Сёз ючюн, бусагъатда 
элледе врачла жетишмейдиле, 
алгъыннгы система ишлесе, 
быллай проблема болмазлыгъы 
баямды.

Аслан Шафиевни айтханына 
кёре, специалистле излегенле 
кеслери арагъа келип, конкурс 
бардырып, билимлилени сайлап 
кетедиле. Бир-бирле уа анкета-
ларын келтиредиле, алада спе-
циалист не зат билирге керекли-
лиги тынгылы жазылыпды.

2011 жылда направление юч 
жюз выпускник аллыкъды. Алай 
Аслан Шафиев бизни республи-
када бек уллу проблема – иш 
хакъ аз болгъаны - араны ай-
ныргъа къоймагъанын ачыкъ-
лагъанды. Бир-бирде вакансия 
болуп тургъанлыкъгъа, аны хай-
ырланыргъа студентледен неда 
окъууну бошагъанладан бири да 
сюймейди. Нек? Иш хакъ аздан.

Белгилисича, битеу дунияда 
сабий акъылбалыкъ болгъан-
лай, ата-анасыны боюнуна жюк 
болады. Къолайлы адамланы 

Къыйналмагъан сыйланмаз
сабийлери окъуна почтальонла, 
къара ишчиле болуп, кеслери-
ни башларын кечиндиредиле. 
Бизде уа студентлени асламысы 
юйюрню бюджетине капек да 
къошмайдыла. Аслан Шафиев 
кёп студент официант, бармен 
болургъа неда дачада жер къа-
заргъа ылыкъгъан этеди, деген-
ди. Сейир тюйюлмюдю, битеу 
дунияда ылыкъмайдыла, бизде 
уа ылыгъадыла. 

Алтмыш жылларына дери юй-
лю-юйюрлю болалмай, ата-ана 
къолгъа къарап тургъан а айып 
тюйюлдю… Ачыкъ айтханда, 
бу жарсыулу болумда жаланда 
студентле угъай, ата-анала да 
терсдиле. Ала сабийлерин къу-
бултуп, ишлемей, къыйналмай 
жашаргъа юйретедиле. Аллай 
жашла бла къызла ёмюрлерин 
сабийликде ётдюредиле. Ала, 
юйюр къурап, балалары ючюн 
жууаплылыкъны жюгюн кётю-
рюрге сюймейдиле.

Болсада ишден тоя билмеген 
жаш адамларыбыз да бардыла. 
Аслан Шафиевни айтханына 
кёре, жайда сессияларын бер-
генлей, жетмиш-сексен студент 
жай лагерьледе инструкторла, 
вожатыйле болуп да ишлейдиле. 
Быйыл «Сочи-2011» деген би-
теуроссей къурулушда Къабар-
ты-Малкъардан жыйырма жаш 
адам, ол санда университетден 
онбир студент ишлегендиле. 
Ала къурулушда 52 кюн болгъан-
дыла, хар бирини карточкасына 
онбешинчи сентябрьге къыркъ 
минг сом ётдюрюлгенди. Жа-
шау журт бла аш Сочиде хакъ-
сыз берилгендиле.

Быйыл ара жангы проектле-
ни жашауда бардырып башла-

рыкъды. Аладан бири - педагог 
отрядла Адлерни, Геленджикни, 
Анапаны сабий пансионатла-
рында ишлерикдиле. Анда биз-
ни студентлерибиз, ахча къоллу 
болгъандан сора да, иш сынау 
да аллыкъдыла.

Сёзсюз, совет жыллада иш та-
бар ючюн, биз артыкъ къазауат 
этмей эдик. Нек? Иш болгъаны 
ючюн. Аны къой да, сайларгъа 
окъуна бар эди онгубуз. Энди 
хал тюрленнгенди. Хар ишчи 
жерни багъасы алтын кибикди. 
Ары барыргъа сюйген башха-
ладан эсе акъыллы, фахмулу, 
жигер болгъанын кёргюзтюрге 
керекди. Конкуренция - битеу ду-
нияда жюрюген жорукъду. Аны 
себепли кеслерине базыннганла 
Россейни эм тыш къыралланы 
уллу шахарларына арсарсыз ке-
тедиле. Биледиле, анда башла-
рын кечиндирликлерин. 

Не десек да, гитче шахарлада 
онгла да гитчеледиле, иш хакъ 
да алай… Анданды бек игиле-
рибиз республикадан тышында 
ишлегенлери да. Аланы артха 
къайтарыргъа жол бармыды? 
Хазнамы. Болсада Россей жаш 
алимлени тыш къыралладан 
къайтарыр муратда илму арала 
ачады. 

Къабарты-Малкъар - гитче 
республикады, мында фахмулу 
жаш адамланы тизмесин къу-
рап, аланы иш бла жалчытса-
ла эди, баям, андан бир игилик 
чыгъарыкъ болур эди. Алыкъа уа 
бек акъыллыларыбыз, бек фах-
мулуларыбыз узакъдадыла неда 
жол кёллюдюле. 

БАЙСЫЛАНЫ Марзият.

Профсоюзланы маданият юй-
юнде ёксюз эм сакъат сабийлеге 
жораланып жандауурлукъ кон-
церт бардырылгъанды. Аны къу-
рагъан «Кавказ» деген концерт 
биригиуню башчысы, жырчы Му-
рад Мусакаев концертни аллында 
болгъан пресс-конференцияда 
ол къуруда сабий юйлеге барып, 
алагъа эс бёлюп тургъанын айт-
ханды. «Интернатлада кёп фахму-
лу балачыкъла жашайдыла. Алай, 
жарсыугъа, аланы хунерлерин ай-
нытырча онгла къуралмайдыла. 
Эрттенликде юйретиучю кирди, 
ала бла бир кесек турду, сора 
кетди. Ашларына, сууларына, хау, 
къарайдыла. Болсада ол азды. 

Быллай жашау болумгъа тюш-
ген жашчыкъла бла къызчыкъла, 
ата-ана жокъ эсе да, тёгерекде 
адамладан кёбюрек жылыу из-
лейдиле. Мен аны кесимден биле-
ме, аллай учрежденияда ёсгенме. 
Ол себепден бюгюннгю концерти-
ми баш борчу - жамауатны эсин 
ёксюз сабийлени проблемалары-

Сабийле кёбюрек жылыу излейдиле

Кёрмючге асламысында жаш адамла къатышхандыла.

Коммерциялы болмагъан 
жамауат организациялагъа -  
къырал болушлукъ 

 Алай бла жамауат къуллукъ-
чула муниципальный, республи-
калы жумушланы тамамлаугъа 
къатышырыкъдыла.

- Парламент къабыл этген 
законда  коммерциялы бол-
магъан жамауат организаци-
ялагъа энтта республиканы 
жанындан къаллай болушлукъ 
этилликди?

-  Федеральный законда къы-
рал   къаллай жумушла ючюн 
болушлукъ этгенини тизмеси 
барды. Алай биз а республикалы 
законда анга дагъыда къошакъ 
этгенбиз. Ол санда жамауат-
ны неда адамны культурасын 
айнытыу; жамауат магъаналы 
жумушланы тамамлау; адам-
ны адеп-къылыкъгъа юйретиу; 
сабийлени эмда жаш адамланы 
патриот ниетлеге юйретиу; юй-
юрню къоруулау; ёксюзлюкню 
профилактикасын бардырыу;  
абаданланы жашау болумларын 
игилендириу; сакъатлагъа эм 
аланы юйюрлерине  социальный 
тутхучлулукъ этиу; миллетле, 
конфессияла аралы байламлыкъ-
ланы кючлеу,  экстремизмни бла 
ксенофобияны профилактикасын 
бардырыу; граждан обществону 

Робот-сапёрла

институтларын айнытыу, ол санда 
жаш тёлю эм сабий организация-
ланы санын кёбейтиу; гражданла-
ны праволарын сакълау; туризм-
ни айнытыу жаны бла жумушла 
бардыргъанлагъа да болушлукъ 
этиллигин белгилегенбиз. Башхача 
айтханда, законда республикада 
болгъан халны,  бизни регионнга 
магъаналы жумушланы эсге алыр-
гъа кюрешгенбиз. 

- Шарт айтханда, коммерциялы 
болмагъан организациялагъа 

къаллай болушлукъ этилликди 
эмда аны къалай алыргъа бол-
лукъду?

 - Битеу этилген болушлукъну 
бир ненча къауумгъа юлеширге 
боллукъду, ол санда финанс, 
мюлк,  информация эм къурау 
жаны бла. Биринчиден, социаль-
ный жумушланы тамамлагъан 
коммерциялы болмагъан  орга-
низациялагъа субсидияла бери-
лирге боллукъдула. Ол конкурс 
халда этиледи.  

Информация болушлукъ да кёп 
тюрлюдю. Федеральный закон-
да белгиленнген болушлукъдан 
сора да,   ангылатыу, юйретиу, 
билим бериу жаны бла жумушла 
бардырыладыла.  Къурау ишни 
юсюнден айтханда уа,  бек алгъа 
кадрла бла ишлерге кереклиси 
жазылады: законда аланы окъу-
туу, сынауларын ёсдюрюу жаны 

бла жумушла белгиленедиле.
- Бёлюннген финансла къалай 

къоратыллыгъына контроль ким 
этерикди?

- Ол къырал болушлукъ бол-
гъаны себепли ахча кимге берил-
генин да къырал органла тинтип 
турлукъдула. 

Бэлла УРУСМАМБЕТОВА. 
КъМР-ни Парламентини

 пресс-службасы.

Къыралда 9-чу декабрьни 
Совет Союзну Жигитлерини, 
Россейни Жигитлерини, Со-
циалист Урунууну Жигитлерини 
эмда къыралны орденлерин 
алгъанланы намысларын кёрю-
уню кюнюча белгилерге деген 
оноуун уллу жюрек ыразылыкъда 
къабыл кёргенди тамата тёлю. 
Жаш тёлюню патриот ниетде 
юйретиуде, Ата журтха сюйме-
клигин ёсдюрюуде аталаны,  
аппаланы юлгюлери уллу ниет 
хазнады десек жангылмакъ. 
Республикада ветеранланы со-
вети, аны «Урушну эм урунууну 
ветеранлары» деген  комитети, 
битеу тамата тёлюню атын-
дан бюгюннге дери жашамай 
кетгенлени эсгере, башларын 
энишге иедиле, республикада 
бусагъатда да жашап тургъан  
жигитлени, къыралны орденлери 
бла саугъаланнганланы  жюрек-
ни теренинден алгъышлайдыла, 
алагъа сюек саулукъ, къолайлы  
жашау тежейдиле.

Бюгюн биз тарыхыбызны ба-
рышында Ата  журтха къанла-
рын-жанларын аямай къуллукъ 
этип, намысха, сыйгъа тийишли 

АТА ЖУРТНУ ЖИГИТЛЕРИНИ КЮНЮНЕ

Эсибиздесиз, сизни бла ёхтемленебиз
болгъан жерлешлерибизни бир 
къауумуну атын айтыуну, эсге-
риуню тийишли кёребиз. Уруш 
аулакълада жигитликлери бла 
атларын айтдыргъан жашлары-
бызны ёмюрледе унутулмазлыкъ 
батырлыкълары бюгюннгю тёлю-
ге кюч-къарыу бергенлей турады. 
Аланы юслеринден энчи статьяда 
толуракъ айтырбыз деп, бюгюн 
а урунууда атларын айтдыргъан-
ланы эсгерейик, алагъа махтау 
салайыкъ.

Республикада урунууда уллу 
жетишимле болдургъанла,  на-
мысха тийишлиле, Социалист 
Урунууну Жигити деген атны ал-
гъанла битеу да 40 адам болады-
ла. Ала экономиканы айнытыугъа 
уллу къыйын салгъандыла, со-
циальный сферада эмда башха 
инфраструктуралада уллу жети-
шимле болдургъандыла. Ала бы-
ладыла: Абубакиров Нажмудин 
-  колхозну председатели, Аль-
мов Али-къурулушчу, Арамисов 
Ахмед-колхозну механизатору, 
Атабийланы Мухаммед-колхозну 
председатели, Ахметов Мусаби-
райкомну секретары, Аттоланы 
Салих-къойчу къошну таматасы , 

Ахохов Анатолий-«Телемеханика» 
биригиуню директору, Архестов 
Хабас-Тырныауузда вольфрам-
молибден комбинатда къая те-
шиучю,  Баков Нарзан –колхозну 
председатели, Бгажноев Хачим – 
колхозну председатели, Борисов 
Анзор-колхозну председатели, 
Гугов Хамидби-механизатор, 
Моллаланы Шарафутдин-Тырны-
ауузда тау-металлург комбинатда 
къая тешиучюлени бригадири, 
Евтушенко Николай – колхозну 
председатели, Залийханланы 
Михаил - илмуланы доктору,  
РАН-ны академиги, Кешоков 
Алим – КъМР-ни халкъ поэти, 
Кудряшева Александра-комбайн-
чы, Уммаланы Фазика, Чыгырла-
ны Шамкъыз - ийнек сауучула эм 
башхала.

Энди уа СССР-ни жылларын-
да  Ата журтубузну бек сыйлы 
саугъаларындан бири –Ленинни 
орденин алгъанланы бир къау-
умуну атларын айтайыкъ: Бетал 
Калмыков, Улбашланы Келлет, 
Тимбора Мальбахов, Черим Куда-
ев, Кишиука Кушхов, Гыттыуланы 
Магомет, Мусукаланы Шамса,  
Хутуланы Ханафий, Мокъаланы 

Магомет, Докшоков Муса, Чер-
кесланы Георгий, Зумакъулла-
ны Борис эм башхала. Аланы 
эм республиканы айнытыугъа 
уллу къыйын салгъанланы ат-
ларын бюгюн биз уллу жюрек 
ыразылыкъда айтабыз. Аланы 
махтаулу ишлери, адамлыкъла-
ры хар заманда да ёсюп келген 
тёлюлеге юлгю болгъанлай 
турлугъуна сёз жокъду.

Ветеранланы республика 
совети бюгюн урунууну жигит-
лерини, орденлени алгъан-
ланы атларын дагъыда бир 
кере эсгере, аланы деменгили 
ишлерини, уллу адамлыкъла-
рыны юслеринден бусагъатда 
жашагъанлагъа айтабыз эм 
келир заманда келликле ала-
дан юлгю алырла деп ышана-
быз. Бизни кёп миллетли, ариу 
жерли республикабызда уа  
аллай махтаулу адамла къачан 
да кёп болгъандыла, мындан 
арысында да алай боллугъуна 
ишек жокъду.

М.КУШХОВ.
Ветеранланы республикалы 

советини пресс-службасы.

на бурургъады. Интернатчыла не 
тюрлю болушлукъгъа да къууана-
дыла, сакълайдыла»,-дегенди ол. 

Концертни бардыргъан чам бла 
кюрешген театрны директору Сер-
гей Петросян, онсегиз жыллары 
толуп, сабий юйден чыкъгъанла-
ны барыр жерлери болмагъанын 
чертгенди. 

- Къыралда ол проблема тийиш-
лисича тинтилмегенди. Законла 
кереклисича ишлемейдиле. Сёз 
ючюн, мен интернатдан сора фа-
тар алыр ючюн, он жыл сакълагъ-
анма. Биз быллай концертле бла 
РФ-ни кёп субъектлерине баргъан-
быз. Хар жерде да проблемала бир 
кибикдиле. 

Бизни сейир этдирген Чечен 
Республика эди. Анда сабий юйле 
жокъдула. Балачыкъны ата-ана-
сы ёлселе, ол тышында атылып 
къалмайды, жууукъла аны кеслери 
ёсдюредиле. Ол аламат сына-
уду, - деп белгилегенди Сергей 
Петросян.

Пресс-конференциядан сора 

болгъан концертге сегиз жюзден 
аслам адам келгенди. Ол санда 
интернатладан сабийле да. Аланы 
жырлары бла Виктория Ботоева, 
Мурад XLM, Сергей Петросян, чам 
бла кюрешген театрны артистлери 
эм башхала къууандыргъандыла. 

Аны кезиуюнде жандауурлукъ 
ишге тири къатышханлары, къый-
ын жашау болумгъа тюшген са-
бийлени социальный проблема-
ларын тамамларгъа, «Ёксюз эм 
сакъат сабийлеге болушлукъгъа» 
деген республикалы акциягъа 
къошумчулукъ этгенлери ючюн 
Нальчик шахарны жер-жерли ад-
министрациясыны Билим бериу 
департаментини башчысы Тимур 
Мальбаховха, «Бирлик» жамауат 
фондну таматасы Нарзан Шеб-
зуховха, «Из рук в руки» газетни 
генеральный директору Зарема 
Теуважуковагъа эм башхалагъа 
дипломла берилгендиле.

КУЛЬЧАЛАНЫ Зульфия. 

Ата журтну Жигитлерини 
кюню къыралда 9-чу декабрь-
де белгиленеди. Анга жоралап 
Нальчикни библиотека систе-
масыны 9-чу номерли фили-
алы тюбешиу бардыргъанды. 
Ары шахарны 25-чи номерли 
школуну окъуучулары чакъы-
рылгъандыла.  Аны библио-
текачы Вера Понедельникова 
къурап  ётдюргенди. 

Тюбешиуге келгенле «По-
весть о настоящем человеке» 
деген чыгъармадан алынн-
ган «Жашауда жигитликге 
не заманда да жер барды» 
деген сёзлени магъанасын 
сюзгендиле. Чынтты жиги-
тикни юсюнден айта, сабийле 
ол китапны жигити Алексей 
Маресьевни эсгермей бол-
магъандыла. Алай узакъ 40-чы 
жылланы юлгюсю бла чекле-
нип къалмай, ала бюгюннгю 
жашауда да аллай адамла 
болгъанларын чертгендиле. 

Чечен урушха къатышхан 
генерал Геннадий Трошевге 
бла УБОП-ну Къабарты-Мал-
къарда таматасы болуп тур-
гъан Анатолий Кяровха, аланы 
оюмларына кёре, Россейни 
Жигити деген ат бошдан бе-
рилмегенди. Школчула Алек-
сей Маресьев Уллу Ата журт 
урушну жигити болгъаныча, 
ала да шёндюгю жашауну 
жигитлери болгъанларын бел-
гилегендиле. 

КЪАСЫМЛАНЫ Аминат.

СЕБЕПЛИК ЭТИУ
Тюбешиу

Батырлыкъны 
юсюнден 

баргъанды сёз

Жандауурлукъ



          3 2011 жыл, 8-чи декабрь

Педагог ишни ветераныЮБИЛЕЙ

КЁРГЕНИМ, ЭШИТГЕНИМ

Уллу билими эм уллу 
жюреги болгъан устаз
У

стаз… Къаллай бир 
огъурлулукъ, жюрек  

жылыу, сабырлыкъ, терен 
акъыллылыкъ болургъа 
керекди бу усталыкъны сай-
лагъан адамда. Сабийле 
сени дерсинге сюйюп келе 
эселе, школда, тышында да 
атынгы иги бла айта эселе, 
насыплыса - окъутуу-юйре-
тиу ишге салгъан къыйы-
нынг зыраф тюйюлдю.

Битеу ол шартланы Хо-
лаланы  Хусейинни жашы 
Якубну юсюнде кёрюрге 
боллукъду. Ол тюз ниет-
лиди, ачыкъ жюреклиди, 
школда ишлеген заманын-
да, юйде, тышында да ке-
син ариу жюрютюрге эртте 
юйреннгенди. Гитчеге, ул-
лугъа да намыс эте биледи, 
ол а анга эки-юч къатлап 
къайтады. 

Ол сабийлени окъутуу –
юйретиуге жашаууну элли 
жылгъа жууугъун берген-
ди. Халкъыбыз кёчгюнчю-
люкден къайтхан биринчи 
кюнлеринден окъуна   Хаса-
нияны школуна башчылыкъ 
этгенди.

М
ен да аны къолунда 
окъугъанма. Газетде 

кёп жыл ишлеген Къулбай-
ланы Алий а аны юсюнден  
былай айтып эшитгенме: 
«Республика немисли фа-
шистледен эркин этилген-
лей, 1943 жылны февраль 
айында Нальчикден келген 
адамла, эллеге айланып, 
пединститутда подкурслада 
окъургъа 8-чи-9-чу клас-
сланы бошагъан жашланы 
бла къызланы жыя эдиле. 
Алай бла мен Якуб бла 
курслада танышабыз. Алты 
айны ичинде 9-10-чу клас-
сланы программаларын 
окъуп бошагъандан сора 
экзаменлени жетишимли 
бергенлени пединститутха 
алгъандыла. 

Якуб бла мен да анда 
окъуп башлайбыз. Бир ке-
секден сора, нек эсе да, 
битеу окъугъанлагъа орус 
тилден диктант жаздыра-
дыла. «Беш» алгъан жан-
гыз ол эди. Билимли да, 
чырайлы да жашны препо-
давательле, студентле да 
ариу кёре эдиле. Биз экибиз 
сау жылны бирге окъуп, 
1944 жылда, халкъыбыз кё-
чюрюлген кюн, бир бирден 
айырылгъан эдик...»

К
ёчгюнчюлюк халкъы-
бызны онгун алгъан 

кюйсюз жыллада билим 
кёллю жаш Алма-Атада 
университетде окъууун ан-
дан ары  бардырыр муратда 
ол жыл окъуна документ-
лерин береди. Алай анда 
аны алмайдыла. Болсада 
ётгюр да, билимли да жаш 
аны бла тохтап къалмайды. 
Тюзюнлей ректоргъа кирип 
барады да: «Инсанлыкъ 
эркинлигими сыйырырча 
мени Ата журтну аллында 
не терслигим барды?»- 
дейди. Университетни  рек-

А
йтхылыкъ адам болгъан-
ды Семён Израилевич 

Липкин, кесини узун жашауун-
да (90 жылдан аз аслам) кёп 
белгили адамланы таныгъан, 
ала бла литературада иш-
леген, шуёхлукъ да жюрюте  
билгенледен эди. Ол «Лира», 
«Кочевой огонь», «Очеви-
дец», «Техник - интендант», 
«Картины и голоса»,  «Тетрадь 
бытия», «Декада» деген кита-
плары эм тилманчлыкъ иши 
бла белгили болгъанды. Аны 
СССР - де басмаларгъа къой-
магъан кезиуде уа тыш къы-
раллада бир - бири ызындан 
повестьлери чыкъгъандыла. 

Сёзсюз, «Декада» повестин 
а, солууунг тыйылып, окъуйса. 
Сюргюнню сынагъан халкъ-
ланы юслеринденди ол. Аны 
баш жигити поэт Мурат Кучи-
евди – Къулийланы  Къайсын-
ны сыфаты  олсагъат белгиле-
неди анда, тавлар миллети уа 
Липкинни – таулуладыла. 

У
рушну кезиуюнде, 1942 
жылда, С. Липкин 110-чу 

Къалмукъ атлы аскер бла 
бирге сермешгенди. Шимал 
Кавказны кёп адамын ол за-
манда таныгъанды. «Когда в 
эпоху сталинского геноцида 
решили ликвидировать как 
нации калмыков, чеченцев, 
ингушей, балкарцев, кара-
чаевцев, крымских татар, я с 
ума сходил от невыносимой 
боли, я плакал по ночам, вспо-
миная высланных друзей! Эта 
боль мучает меня и  поныне»,- 
деп жазады Семён Липкин. 

Огъурлулугъу, адамлыгъы 
да  болгъан, жаланда шуёх ни-
ети таза болгъан жазарыкъды 
алай. Кертиси бла да, аллай  
инсан эди ол. «Декада» пове-
сти, Къайсын бла шуёхлугъу, 
тилманчлыгъы дагъыда кёп 
ахшы ишлери шагъатлыкъ 
этедиле анга.  

С
емён Липкин 1911 жыл-
да Одессада туугъ-

Адабиятыбызны, халкъыбызны да атын 
айтдырыргъа фахмусун аямагъанды

анды. Школда орта билим 
алып, ол Москвагъа келеди. 
Мында ол Багрицкий бла тю-
бешеди, Б.Пастернак бла, 
О.Мандельштамм, А.Горький, 
А. Тарковский эм башха белги-
ли адамла бла танышады. Аны 
«Новый мир», «Октябрь», «Мо-
лодая гвардия» деген эм баш-
ха журналлада басмалайдыла. 
Тилманчлыкъ ишге уа Семён 
Липкинни  Георгий Шенгели 
чакъырады – Гослитиздатда 
СССР-ни халкъларыны лите-
ратураларыны редакциясында 
ишлеген фахмулу, басымлы 
да адам.

М
алкъар адабиятха да 
Липкин уллу къыйын сал-

гъанды. 1959 жылда Къулий 
улу Къайсынны тилеги бла Кя-
зимни назмуларын орус тилге 
кёчюрюп басмалагъанды. 
Къайсынны поэзиясы бла да 
тилманчлыкъ ишде уллу же-
тишимле этгенди. Кеслери да 
ала шуёхла болгъандыла, бир 
бири бла къагъыт жазыуну да 
жюрютгендиле.  

Къарачай-малкъар нарт тау-
рухланы кёчюрген заманында 
былай жазгъанды Липкин 
шуёхуна: «Я сейчас целиком 

погрузился в нартские пре-
дания балкарцев, дышу их 
хрустальным воздухом… Я по-
нимаю что, трудная твоя жизнь 
не даёт тебе возможность по-
знакомиться с этой работой, но 
ведь твой, только твой отзыв 
будет для меня решающим. 
Суть вопроса в том, чтобы 
и по-русски, вне прелести и 
силы родного языка, было бы 
обнажено балкарское миро-
понимание, мировосприятие 
и мироощущение…» 

Къайсыннга уа  «только твой 
отзыв будет для меня решаю-
щим» деп, аны болушлугъун 
излеп, азла жазмагъандыла. 
Къулий улу уа аланы жазгъан-
ларын окъургъа, кесини оюмун 
айтыргъа да жетишгенди.

С
емён Липкин да даража-
сы бийикде жюрюген, 

кёчюре, жаза да билген бел-
гили адам эди. Къайсынны 
оюмуна уа ол энчи эс бёлгенди, 
энчи  багъалагъанды аны. 
Письмоларындан биринде 
жазгъаны да анга шагъатлыкъ 
этеди: «Предисловие  написано 
блестяще, в нём есть то, что 
живёт в твоих стихах, что яв-
ляется редкостью и ценностью 

- состояние  ума, вдохновения, 
знания и изущества. Я уже 
успел сказать своему другу 
Н.Любимову, что не всякий 
нынешний русский литератор 
напишет несколько страниц 
с такой свободой, пылкостью 
и первоприродным чувством 
русской речи…» Ма алай эди 
Липкинни оюму  Къайсынны 
юсюнден.

Белгилисича, Къулийланы 
Къайсынны «Осуят» поэмасы 
малкъар халкъны кёчгюнчю-
люгюню юсюнденди. Аны орус 
тилге кёчюрюрге эркинлик 
болмай тургъанды. Поэтге 
«Осуятын» орус тилде  кёрюрге 
тюшмегенди. 90-жыллада уа 
С.Липкиннге аны кёчюрсенг 
эди деп тилегенлеринде (бир 
къауум малкъарлы жазыучу), 
ол, жыл саны келгенине да къа-
рамай, поэманы «Завещание» 
деген аты бла чыгъаргъанды. 
Адамлыгъы, адеплилиги, ау-
ушхан закий шуёхуна хурметин, 
кертилигин да алай бла кёр-
гюзтгенди Липкин. 

К
ъайсын саулукъда ол 
Нальчикге бир ненча кере 

келгенди, Малкъарны таулары-
на къууанып къарагъанды, аны 
тёппелерини, адамларыны да 
тазалыкъларына сейирсине. 
Кёп юбилейли ишлеге къатыш-
ханды-малкъар культураны 
атын айтдырыргъа, аны айны-
ууна  кесини уллу юлюшюн да 
къоша. Липкин къалмукълула-
ны «Джангар» деген миллет 
эпосларын, къыргъызлыланы 
«Манасларын» эм кёп башха 
миллетлени халкъ чыгъарма-
чылыкъларын да кёчюргенди. 
Аны  къаламыны хайырындан 
оруслу окъуучу Фирдоусини, 
Джамини, Рудакини, А. Наво-
йини да окъуялгъанды кеси 
тилинде.

С
ёзю-ачыкъ, ниети-таза-ал-
лайладан эди Семён Лип-

кин. Аны «Техник-интендант» 
деген поэмасы анга бютюнда 

тору М.И.Лукьянец, Къазах 
ССР-ни Баш Советини Пре-
зидиумуну Председателини 
орунбасарыны къуллугъун да 
толтуруп тургъан адам, таулу 
жашны ол сёзлерин тюзмю 
ангылады, тизгинине, чырай-
ына, билиминеми къарады, 
не болса да, бир затха да эс 
бурмай, тарых факультетде 
окъургъа эркин этеди.

Бир жылдан сора, заочно 
билим алыргъа кёчюп, Якуб 
Алма-Атада ГЭС-леден би-
ринде дежурный инженер 
болуп ишлегенди. Аны бла 
да къалмай, университетни 
энергетика факультетине 
киргенди. Экисин да бирча 
бошагъанды.

К
ёп къыйын салып ал-
гъан  билимин  Якуб 

Хусейнович кеси башына, 
халкъына да жаратханды. 
ГЭС-де уруннган жылла-
рында окъуна  кёплени ишге 
тохташдыргъанды, кёплеге 
болушханды.

Кёчгюнчю халкъ Къазах-
станны, Къыргъызстанны, 
Узбекистанны жерлерине 
чачылгъан кезиуде юйле-
ринден ажашхан таулула, 
жууукъларын, ахлуларын 
излей, ары-бери тебиресе-
ле, комендантдан эркинлик 
алыргъа къагъыт жазсанг 
эди деп да Якубха келген-
диле. Андан сора да, башха 
тюрлю тилекле жаздырыр-
гъа да излегендиле. 

Школда окъугъан зама-
нымда, ол анда директор 
эди. Бир жол устазыбыз 
келмей къалады да, бюгюн 
историядан директор дерс 
берликди, дейдиле. Ичибиз-
ни къоркъуу алып турабыз. 

Ол ариу, къалын къара ча-
чыны кёз алларына тюшген 
бир кесегин артха сылай, 
сабыр атлай, классха кире-
ди. Биз, ёрге туруп, салам-
лашабыз. Классны  шошлукъ 
бийледи.

-Олтуругъуз, заманны кёп 
къоратмай, дерсни башлай-
ыкъ. Тюнене юйге берилген-
ни билалгъанмысыз, ким ай-
тырыкъды?- дейди шош ауаз 
бла. –Къалай, биригиз да 
жукъ да билмеймисиз? Бир 

кесекден историядан ар-
тыкъ къыйын болмагъан со-
рууланы берип башлайды. 
Биз да, Якуб Хусейновични  
огъурлу адам болгъанын 
сезип, къызыу  кюнде ху-
ериле тургъан гюлге суу  
къуйгъандан сора тириле 
баргъаннга ушадыкъ. 

Бюгюнлюкде ол солууда 
болгъанлыкъгъа, биргесине 
ишлегенле аны юсюнден 
былай айтадыла: «Якуб 
тынгылы адамды, чынтты 
педагогду. Аны иши, жаша-
уу барыбызгъа да аламат  
юлгюдю. Хар неден да би-
лими, ангылауу уллуду, анга 
уа ким да сукъланырчады. 
Сабийле аны бек сюйген-
диле. Дерследе, андан ты-
шында да, ол сабийлени 
кеслери оюм эте билир-
ге юйретгенди. Шахарны 
школларындан аны сынау-
уна юйренирге кёп устазла 
келип тургъандыла. Ишге 
да бек алгъа келир эди, 
юйге да барыбыздан кеч ке-
тер эди. Анга бир тилегибиз 
болуп келсек, жумушубузну  
толтурмай жибермегенди. 

Аллай адамны къатында 
ишлеген кимге да насыпды. 
16-чы номерли орта школну  
бусагъатдагъы директору 
Къайгъырмазланы Сюле-
мен педагогла бла сёлешсе, 
бюгюнлюкде да мени багъ-
алы устазым Якуб Хусей-
нович айтыучулай деп, аны 
атын сагъынмай къоймаз.

У
стазны къаллай бол-
гъанын, ол окъутхан са-

бийлени билимлери ачыкъ 
кёргюзтюучюсю баямды. 
Хасанияны орта школундан 
история темагъа бардырыл-
гъан республикалы олим-
пиадалагъа къатышханла 
ол жыллада кёп кере да 
биринчи жерлени алып тур-
гъанлары анга толу шагъат-
лыкъ этедиле. 

Мындан бир талай жыл 
алгъа  Нальчикни школла-
рында «Бийик категориялы 
устаз» деген махтаулу атха 
тийишли болгъан онбир 
устаздан бири да Якуб эди. 
Республикада «Халкъгъа 
билим бериуню отличниги» 
деген атха да кёп жылла-
ны педагогика ишге сал-
гъан  къыйыны ючюн же-
тишгенди. Андан сора да, 
ол «Урунуу махтаулукъну» 
майдалы, Ленинчи юбилей 
майдал бла да саугъаланн-
ганды.

Устазны, тауушлукъ педа-
гогну эки жашы бардыла. 
Тахир Нальчикде экинчи 
номерли  шахар больни-
цада баш анестезиологду, 
Игорь гитче  предприятияда 
инженер болуп ишлейди. 
Ахырында айтырыгъым 
а, Якуб Хусейнович узакъ 
ёмюрлю, саулукълу болуп 
жашасын. Мен анга дайым 
баш ура, ыспас  этеме.

ХОЛАЛАНЫ Марзият.
Суратны автор алгъанды.

шагъатлыкъ этеди. Анда бир 
ненча тизгини окъуна нени 
багъасын тутадыла! Ол а аны, 
къоркъмай, 1961-63 жыллада 
жазгъанды.

Что же ты стоишь, техник-
                                интендант?
(Впрочем, ты уже будешь  
             тогда  капитаном). 
Видишь ты эту теплушку?
Слышишь ты эти крики?
Останови состав 
с высланным племенем:
Поголовная смерть одного,
даже малого племени
Есть бесславный конец 
всего человечества.
Останови состав, останови!
Иначе – ты виноват, ты, 
                 ты, ты виноват!
Бюгюн окъуна кёпле базы-

нырыкъ тюйюлдюле басма 
сёзю бла алай айтыргъа. 

Ж
арсыугъа, энди Се-
мён Липкинча адамла 

жокъдула дерге боллукъду. 
Миллетчиликни, ётюрюкню, 
кёзбаулукъну байракъ этип  
айланнганла асыры кёпден, 
ийнанырыгъынг окъуна кел-
мейди. Ол, башха миллетни 
келечиси, тавларлагъа-таулу-
лагъа жарсыгъанча,  аланы 
сюргюнлю къадарларына 
кюйгенча - шёндю аллай ин-
сан жокъду.

Семён Липкин малкъар  
адабият бла байламлыгъын 
бир заманда да юзмегенди. 
Кёп миллетлени арасында 
бизни маданият, адабият 
жолубузну чырагъы  жарыкъ 
жарырча не кючюн, не фах-
мусун аямагъанды. Аны се-
бепли уллу хурмет бла эсге-
рирге керекбиз биз Семён 
Израилевични – Къайсынны, 
малкъар халкъны да уллу 
шуёхун. Аныча адамланы 
унутургъа жарамайды – жа-
шауда игилик, огъурлулукъ, 
адамлыкъ болгъанына ийнан-
дырадыла ала. 

БИТТИРЛАНЫ Аминат.

Шахар жашаудан эриксем, 
таулагъа барып, андагъы 
шуёхларымы кёрюрге бек 
ашыгъама. Жолда-къолда 
аз тюрлю затха тюбемейсе. 
Бирде дорбунда, от къатында, 
бирде уа къойчуну къошунда, 
жангы чалыннган бичен ийис 
этген жерде къалыргъа да 
тюшеди. Ол кечеледе ушакъ 
нёгерлерим аллай хапарла 
айтыучудула, къан басымынг 
кётюрюлюрча! Асламында 
ол хапарланы жигитлери ал-
мостуладыла. Мен ангылагъ-
аннга кёре, аны бла тюбешиу 
артыкъ жарыкъладан тюйюл-
дю. Ол, терк окъуна кёрюнюп, 
жокъ болуп къалады. Адам 
жаланда къоркъургъа жети-
шеди. 

Б
ир кере шуёхум Халим, 
жашы Тимур, мен да 

жолгъа атланабыз. Мыкъыр-
гъыгъа жетгенибизде, тох-
тайбыз да, андагъы дорбун-
да къош салыргъа дейбиз. 
Арлакъда шаудан да барды. 
Халим былайда аны уллу 
атасы Хасан къойланы кю-
тюп туруучусун айтады. Ма 
былайда ол алмосту юйюрге 
да тюбегенди…

- Иш кюз артында болгъан 
эди, - деп башлады Халим 
кесини хапарын. – Аппам къой 
сюрюуню дорбуннга  урады 
да, от тамызады. Челек алып, 
суу келтирир мурат бла шау-
дан таба тебирейди. Къаран-
гы эди. Дорбунда къойладан 
сора дагъыда эки уллу лохбай 
ит да къалады. Тышындан 
келген ким болса да, итле 
сюрюуге хазна жанлатмагъ-
андыла. 

Суу алып къайтып келе, 
аппам жана тургъан отну 
жанында бир къауум адам 
эслейди. Ала, отха жууукъ 
туруп, жылына тура эдиле. 
Къарт элден адамла тюшюп, 
кече къалыргъа къайтхан 
суннганды. Ол заманда итле 
бир кере да юрмегенлери-
не сейир этип, жууугъуракъ 
баргъанды. Ала кёрмей, сез-
мей бир жан да къойла таба 
барыр амалы жокъ эди. Ап-
пам алагъа жанлагъанда, юч 
тюклю эр кишини эслегенди. 

Алмосту бла тюбешиу

Тиширыула да бар эдиле, ала 
да тюклюле, узун чачлары бла. 
Была тиширыула болгъанла-
рын ёшюнлери  билдире эдиле. 
Аланы араларында ёсюмлери 
алашаракъ, тюкле басхан тёр-
теуленни да кёреди. Баям, ала 
сабийле эдиле. 

Аппам, алагъа жанлап, ким-
ле болгъанларын, къайдан 
келгенлерин сорургъа деген-
лей, битеу санлары къурушуп, 
ичин къоркъуу алып, тургъан 
жеринде  сюелип къалгъанды. 
Къолунда челеги да жерге тю-
шюп, ичинде сууу да тёгюледи. 
Бир такъыйкъадан ала къа-
лай тюрлю жокъ болуп къал-
гъанларын аппа ангыламай 
къалгъанды. Ол эсин жыйып, 
от таба атлагъанында, итле от 
жагъада жайыралып жатып, 
къартны къолларын жалыныу-
лу жалай башлайдыла. Къойла 
да, бирге къысылып, сюеле 
эдиле. Итле да, алгъыннгы 
халлерине келалмай, бир кесек 
туруп, андан сора къарангыгъа 
къарап, юредиле. 

Б
аям, кёзюме кёрюннгенди 
бу иш деп, Хасан дор-

буннга къарап, алгъаракъда 
биширген гыржынлары да 
сакъланмагъан къонакъла 
бла бирге жокъ болгъанларын 
эследи. Агъач чалдишледе 
сууу саркъа тургъан бишлакъ 
да жокъ. Бичен жайылгъан 
жерде уа бишлакъ ургуланы 
кёрдю къарт. Тышында тагъыл-
гъан къакъ  этни да тапмады. 
«Была алмостула кёре эдим», 
- деп энди тюшюндю. Сабий-
лигинден бери эшитип тургъан 
хапарларыны кертилигине  
тюбегенин ол энди ангылады. 
Дагъыда, шауданнга барып, 
суу алып келирге базынмай, 
ол кече къарт ушхууурсуз къал-
гъанды. Айран ичип, отха да 
отун атып, ушкокну да жерлеп, 
къарт къауалын къучакълап, 
жукъларгъа кюрешгенди…

Бу иш урушха дери болгъан-
ды. Урушну кезиуюнде окъ, 
топ таууш, баям, алмостуланы 
къоркъутуп, ала тереннге кет-
гендиле. Андан сора да, мал-
къарлыланы туугъан жерле-
ринден кёчюрюп, таула иесиз 
къаладыла. Халкъ жашагъан 

жерине жыйылгъанында, ал-
мостула да къайтадыла...

Т
енгиме жукъа, сыйдам 
ташла керек боладыла, 

юйюнде от жагъасын, къабыр-
гъаларын да жасарча. Уллу, 
ауур машина бла таулагъа те-
бирейбиз. Элли жашла бла сё-
лешип, аладан алтысы, хакъ-
ларын тёлесек, сагъат ючге  
улоуну аллай ташладан  толту-
рургъа дейдиле. Кюз артында 
таулада болмагъанча зауукълу 
кезиудю. Хауаны тазалыгъы 
бла женгиллиги шашдырып 
къояды. Мен артмагъымы, 
сурат алгъан аппаратларымы, 
башха кереклерими да алып, 
бийикден акъгъан чучхургъа 
тебирейме. Аны тёгереги уллу 
ташладан топпа-толуду, суу 
аланы юслери бла къуюлады. 
Мен баргъан къолну бийиклиги 
юч жюз метр болур, ары минн-
ген а  алай бош иш тюйюлдю. 
Аны башында сейирлик сурат-
ла алыр онг барды, ол Бызын-
гы аууздады. Айтханларына 
кёре, чучхур Мыкъыргъыдагъы 
шаудандан башланады. Ары 
баргъан эди мени шуёхуму 
аппасы, алмостулагъа тюбеген 
Хасан. 

А
ры чыгъып къараргъа 
деген муратым эрттеден 

бар эди. Аны башындан акъ-
гъан таза суу къызны эшме-
лерича кёрюнедиле. Тюбюне 
жете келгенинде, башындача 
болмай, тынч агъады. Аны 
жаны бла ёрге баргъан тынч 
тюйюлдю. Эки жюз метрни 
чыкъгъан болурма. Былайда 
бир сейирлик шошлукъ бар-
ды, тёгерег а сууланнганчады. 
Чучхурну бийикден акъгъан 
тауушу болмаса, эшитилген 
таууш жокъду. 

Бир заманда мени огъары  
жанымдан, жаныуарны ичин-
ден чыкъгъанча, бир къужур 
къычырыкъ эшитеме. Къабан 
иш болур деп келеди кёлюме. 
Олсагъат таууш да тохтайды. 
Жюрегиме къоркъуу тюшген-
ликге, артха къайтыргъа  сюй-
мейме, алгъа барама. Былай-
да ёсген къалын кырдыкны, 
гитче терекчиклени ичлери 
бла жырып, чучхурну башына 
жетергеди муратым.  Ары бир 
отуз метр къалгъан болур деп 
оюмлайма. Аз заманчыкъдан  
чучхурну чыкъгъан жерин, аны 
энишге акъгъанын да суратха 
алырча онг боллукъду. 

С
уу ташланы юслери бла 
жууукъдан-жууукъ ба-

рама. Чучхурну акъгъан та-
уушундан сора да, биягъы 
бир жаныуар къычырыкъла 
келедиле. Тохтамайма. Бир 
кесекчикден суугъа къолум бла 
жетерге боллукъма. Нек эсе 

да, къайдан эсе да келген бир 
сейир къоркъуу ичими алады. 
Аякъларым бла къаты жерде 
бармай, бусагъат терен къол-
гъа жыгъылып кетерикчама. 
Аз-аз атлай, алгъа барыргъа 
кюрешеме. Алай тынгысыз-
лыкъ бла къоркъуу уа ичими 
саулай  бийлегендиле. Тохтай-
ма. Къоркъууум уллая  барады. 
Артхаракъ турама. Тынгы-
сызлыгъым кетгенча болады. 
Биягъы алгъа атлам этерге 
кюрешеме, алай жюрегими 
алгъан къоркъуу къоймайды. 

Олсагъат, юсюне башын-
дан акъгъан суу къую-

луп, ташланы артындан бир 
деменгили, кёк бетли адамгъа, 
жаныуаргъа да ушагъан бир 
затны кёреме. Кёз къыйырла-
ры бла манга жютю къарайды. 
Аны къолунда таякъмы, сю-
екми, бир зат а бар эди. Аны 
эсгералмайма. Къолундагъ-
ын, ашыкъмай, бир жанына 
быргъап, женгил, тынч- тынч 
атлай, ёрге , къургъагъыракъ 
жерге тебирейди. Циркдеги 
акробатла кибик, адамгъа, 
жаныуаргъа да ушагъан зат 
юч-тёрт кере созулуп, тауну 
башына жетеди. Сора мени 
таба угъай, артха, тёгерек-
ге да къарап, башындагъы 
къаяланы артларында жокъ 
болады. 

 Аз-аздан мени санлары-
ма жашау къайта башлайды. 
Чучхур болмагъанча къаты та-
ууш этип акъгъанча кёрюндю, 
тюбюнден а ташладан толу 
машинаны тауушу эшитилди. 
Машинаны сигналы терк-терк 
эди. Энишге тюшюу керек, 
юйюме тебирейим!

Алмосту бла алай билмей 
тургъанымлай тюбеп къал-
гъаныма абызырап, ол мени 
сау къойгъанына да асы-
ры къууаннгандан, энишге 
атылама. Къолларымы те-
реклеге тырната, ташлагъа 
аякъларымы ура, къаялагъа 
тийсем, сыртымдагъы рюкзаг 
а, мени  сакълагъанчады. 
Боюнума тагъылып тургъан 
фотоаппарат а, бир бош зат-
ча, ары-бери чайкъалады. 
Аны болгъанын а ахырысы 
бла да унутуп къойгъанма. Ол 
эсиме заманында тюшсе эди, 
жашауумда бек сейирлик, 
багъалы да суратны алдыр-
лыкъ эдим, алай… 

Ж
ыл бла жарымдан 
биягъы Мыкъыргъы-

дагъы чучхургъа барама. 
Ол жол жашым да биргеме 
эди. Башындан акъгъан суу 
кюнде тейри къылычны хар 
тюрсюнюню бетин ала эди. 
Суу бирге жыйылгъан жерде 
бир акъ сюекни эследик. 
Нёгерим  аны къолуна ала-
ды да, ангылайбыз ол жаш 
къабанны сюеги болгъанын. 
Баям, аны энишге башындан 
акъгъан суу келтиргенди. 
Алмостугъа  тюберден алгъа 
мен ол жарлы жаныуарны 
ахыр къычырыгъын эшитген 
болур эдим. Мен башына жан 
атханымда, алмостуну аны 
ашай тургъан кезиую болур 
эди. Алмосту, кертиси бла 
да, жаныуар болса эди, ашай 
тургъанын къоюп кетерик 
тюйюл эди!..

Николай САМОХВАЛОВ.
Суратны автор алгъанды.

А
лмосту жаныуармыды, адаммыды? Аны юсюнден даулаш-
ла бюгюн да барадыла. Кёп тюрлю миллет  литературада, 

артыгъыракъда фольклорда, анга тюберге боллукъду. Аны 
барлыгъына малкъар халкъ да ийнаннганды. Биз анга шагъ-
атлыкъны аны таурухларында  табабыз. Журтубайланы Махти 
жарашдыргъан «Къарачай-малкъар мифле» деген китапда 
алмостуланы юслеринден толу окъургъа боллукъду.  

Бизни ата-бабаларыбыз буруннгуда алагъа, нартланы хатер-
лерин этип, юйледе ашны башындан алып, юлюш къойгъан-
дыла. Ол барып, аны ашагъанды. Ашап, тоюп, кёлю жарыса, 
алгъыш этгенди. Аны алгъышы, къаргъышы да къабыл болгъан-
дыла. Мен а аны бла тюбеген  эм эшитген хапарымы окъуучула 
бла шагъырей этерге сюеме.

Мыкъыргъыда алмостугъа тюбеген чучхур.

Буруннгулу алимле 
къан тамырчыкълагъа 
жашауну череклери де-
ген эдиле -ала бла  къан 
адамны чархында битеу 
органларына, эт шау-
гютлерине, жиклерине  
барады. Къан алай-
лагъа аш-азыкъ веще-
стволаны, кислородну 
жаячыкъларына микро-
элементлени элтеди. 

Аякъланы, бутланы къан 
тамырчыкълары адамны 
терисине эм жууукъда ор-
налыпдыла. Ол себепден а, 
аланы багъар ючюн, териге 
сюртюлюучю дарманланы 
магнитотерапия бла бирге 
хайырланыргъа керекди. 

Чабып 
баргъан поле 

Кесими практикамда па-
циетлерими аякъларында, 
бутларында, тамырчыкъ-
ларын багъыуда магнит 
импульс полени хайырла-
нама. Ол къанны дайым да 
жукъартхандан эсе игиди, 
къошакъ капиллярланы 
санларын кёбейтеди эм 
хата жетген жерде къан-
ны жюрюуюн жалчытады. 
Битимледен жарашдырыл-
гъан жауланы гельлерин 
хайырланама. Магнит те-
рапия аланы къарыуларын 
кючлендиреди. 

Ол тюрлю багъыуну бар-
дырыргъа быллай иш се-
беплик этгенди. Саусуз, 
48-жыллыкъ Т. ,   бизни 

Саулукъ

Къан тамырчыкъланы атеросклерозлары
бёлюмге, тобукъдан энишге 
эм белинден тёбен шаугют-
лери бек къыйнагъанларына 
тарыгъып тюшген эди, аякъ-
лары-бутлары сезимсиз бол-
гъанларыны юсюнден да айта 
эди. Тинтиуле бардырылгъан-
ларындан сора аякъларында-
бутларында облетирующий 
склероз болгъаны тохташ-
дырылгъанды. Андан сора 
да, ол саусузну аякъларыны 
- бутларыны сууукъ болуулары 
бек къыйнай эди. 

Тинтиуле бардырылгъан-
ларыдан сора быллай диа-
гноз салыннган эди: «аякъ-
ларыны, бутларыны экинчи 
даражалы облетирующий 
склерозлары». Андан багъ-
ыуну быллай амалы белги-
леннген эди: «Холестеринн-
ге къажау диета; холесте-
ринни чёкдюрюуню битеулю 
амалы- къан тамырланы 
къысыуларын кетериу; аякъ-
ланы – бутланы багъыуну 
импульс магнитотерапиясы 
(магнитный поле бла хар 
аякъны 20 минутну ичинде 
багъыу- аркъа сюеклени, 
белни тийресинде кесекле-
рин хар кюнде багъыу) Курсу 
18 процедурады!
Жюрюу-къууанчды
Биринчи багъыу курс бо-

шалгъандан сора пациент 
кесини болумунда жюрю-
уюнде ахшы жанына тюр-
лениуле болгъанын сезе-
ди, тынч тургъанда уа, бир 
тюрлю къыйынлыкъны сез-

мейди. Магнит терапияны 
биринчи курсундан сора 30 
кюн озгъанда уа, ол саусуз 
экинчи курсун да ётгенди- 
терини юсюнде бардыры-
лыучу терапия амалланы 
да этгенди. Андан сора уа 
аллай курсланы хар 3 ай-
дан сора юйде къайтарып 
бардыргъанды. Ол биз-
ге келген заманларында 
чертгенича, узакъ жолну, 
артыкъ бек къыйналмай, 
жюрюп тургъанды. 

Андан сора уа импульс 
магнит терапия аякъла-
ны-бутланы къан тамыр-
чыкъларын багъыуда баш 
магъана лы ама лла дан 
бирлери болуп къалгъан 
эди. Импульс магнит те-
рапиядан сора саусузланы 
70 процентлери халлары 
игиленнгенин сезедиле, 
87 процентлери уа, бут-
ларында ауруула иги да 
азайгъанларын чертедиле, 
къурушуула эм зызылда-
ула арталлыда кетгенча 
боладыла. Магнит терапия 
трофика жараладан неда 
гангренадан къутултады. 
Къыйын эм болжа лгъа  
салыныргъа жарамагъан 
аурууланы кезиулериде 
магнит терапия багъыуну 
хайырланыу (жылны ичин-
де 2-3 кере) къыйын сау-
сузгъа бек иги тынчлыкъ 
береди.

«Аргументы и факты» 
газет.

Солдан онгнга: Семён Липкин, Къулийланы Къайсын эм 
Давид Кугультинов.

ДАТА

Газетде чыкъгъан материалны окъугъандан сора

Т
ырныаууз шахарны халкъ-
гъа билим бериу бёлюмюн-

де 45 жыл мындан алгъа спорт 
школ ачылады. Ол заманда аны 
баш борчу - жаш тёлюню сау-
лугъун кючлеу эм игилендириу 
эди. Бу учрежденияны биринчи 
таматасы Апсуаланы Чолпан 
эди. Бек алгъа ол арада грек-
рим (классикалы) тутушуудан, 
волейболдан эм баскетболдан 
секцияла ишлеп башлайдыла. 
Сабийле бла жараула бардыр-
гъан тренерле уа Батчаланы 
Борис, Ботталаны Махти, Чочай-
ланы Валерий эм Виктор Батов 
болгъандыла. 

Бир талай заман озгъандан сора 
жашла жетишимли бола башлай-
дыла. Бу школну келечилеринден 
эм алгъа СССР-ни спортуну уста-
сына нормативни Мырзаланы Хы-
зыр толтургъан эди. Аны ызындан 
аллай кёрюмдюге Байзуллаланы 
Юсюп да жетеди. Бир къауум за-
мандан анга школгъа таматалыкъ 
этерге буюрулады. 

Ы
зы бла ол къуллукъда аны 
гитче къарындашы Маго-

мет алышындырады. Ол баш-
чылыкъ этип тургъан 15 жылны 
ичинде тырныауузчу спортчула 
республикалы эм битеуроссей 
даражалы эришиуледе алчы 
жерлени аладыла. Алай бла ол 
жыллада спортну устасына нор-
мативни Акъболатланы Зупар, 
Ачабайланы Расул, Сабанчыла-
ны Эльдар, Локияланы Юрий, 
Этезланы Хусей, Мусукланы 
Ибрагим, Ностуланы Мурат, 
Байсолтанланы Къайсын, Мал-
къарланы Зейтун, Александр 
Жиляев, Артур Шакуев, Инал 
Кайцуков, Хасан Камергоев эм 
дагъыда башхала толтургъан 
эдиле. Аскер Апшев а спортну 
халкъла аралы класслы устасы 
деген атха тийишли болады. 

Тырныауузда спорт бла физ-
культура спорт школ ачылгъан-
дан сора айнып башлагъандыла 
десек, ётюрюк боллукъ тюй-
юлдю. Аны аты олимпиада ре-
зервни специализацияланнган 
сабий-жаш тёлю спорт школуна 
(СДЮСШОР) тюрлендирилгенли 

«Къарачай-Черкесде онла 
бла ат маршрутла ачыу, къо-
накъбайлыкъ этерча кемпингле 
ишлеу, жангы турист кластер 
бла байламлы проектлени жа-
шауда бардырырча  инвесторла 
асламыракъ салымла  къошар-
ча этиу» деген энчи программа 
жарашдырылгъанды. Аны жа-
шауда бардырыргъа  банкла, ин-
вестициялы  компанияла эмда 
туроператорла да къатышадыла. 
КъЧР-де  жаз башы- жай айлада 
турист рынокну ёлчеми (тау-лы-
жа секторну эсге алмай) жууукъ 
заманда 150 процентге ёсерге 
боллукъду.

Шёндю болгъан турист марш-
рут Минги тауну этегинде Бий-
чесынны къаты бла ётеди эмда 
Север Кавказны  тарыхы, куль-
турасы  эмда къарачай къумалы 

Спорт усталаны гюрбежиси

Адам эм закон

Къоркъуусузлукъну 
мадарлары

«Транспортну техника къоркъуусузлугъу эм 
Россей Федерацияны бир-бир законодатель 
актларына тюрлениуле кийириуню юсюнден» 
2011 жылда 1-чи июльда 170-ФЗ номерли Феде-
ральный законнга тийишлиликде «Транспортха 
техника къарауну бардырыуну жорукъларын къа-
был этиуню юсюнден»РФ-ни Правительствосуну  
бегимини проекти жарашдырылгъанды. Башда 
айтылгъан закон 2012 жылда 1-чи январьдан 
кючюне кирликди.

Анга кёре уа, техникагъа къарауну Жолда 
жюрюуню къоркъуусузлугъуну къырал инспек-
циясы угъай, страховщиклени аккредитаци-
ялары болгъан профессионал биригиулери, 
энчи организацияла эм предпринимательле 
бардырлыкъдыла. (Бусагъатда ол Автостра-
ховщиклени россейли союзуду). Аны бла бирге 
жангы амалгъа кёчюп бошагъынчы кезиуде, 
2014 жылда 1-чи январьгъа дери, техникагъа 
къарауну талонларын ГИБДД-да берликди. Ав-
томашиналары болгъанла техника къараудан 
жаланда регистрциялары болгъан жерде угъай, 
къайда сюйселе анда ётерге боллукъдула. 

Бу биз башда айтхан бегимни проекти къабыл 
этилсе, ол басмаланнган кюнден жашауда бар-
дырыллыкъды.

Сюдге къагъытла 
жибергендиле

Урван районну прокуратурасы къыяулу сабий-
лени эркинликлерин къоруулау сферада законо-
дательство къалай толтурулгъанын тинтгенди. 
Аны кезиуюнде ачыкъланнганына кёре, «Россей 
Федерацияда инвалидлени социальный къо-
руулауну юсюнден» РФ-ни 1995 жылда 24-чю 
ноябрьден 181-ФЗ номерли законуну 10-чу ста-
тьясына бузукълукъ этип, районну администра-
циясы къыяулу сабийлени сейирлерин къоруулау 
жаны бла программа жарашдырмагъанды. Аны 
бла бирге ол Законну 15-чи статьясына бузукъ-
лукъ этилгени да ачыкъланнганды. 

Анда уа санларындан къыяулу болгъан сабий-
лени билим берген эм башха учреждениялагъа 
чырмаусуз кирирлерин жалчытыуну юсюнден 
сёз барады. Айтыргъа, сабий-музыка школда, 
сабий чыгъармачылыкъны юйюнде, Нарткъала-

Быйыл 30-чу ноябрьде «Заман» 
газетде Таулуланы Мадинаны 
«Жашау халла» рубрика бла 
«Ата бла жаш» деген материалы 
басмаланнганды. Мен аны жара-
тып окъугъанма. Алай ахырында 
терсге тюз багъа берилмегени 
себепли кесими оюмуму жазыуну 
тийишли кёргенме.

Сёз жаш юйюрню къалай ча-
чылгъаныны юсюнден барады. 
Ишсиз-кючсюз айланнган, адеп-
сиз, масхапсыз, хауле Сафар 
Аллах берген насыпны башына 
жараталмай, ариу да, намыслы 
да, этимли да Асиятны багъала-
май, кесин юйден изгилтин этип, 
кимге болса, анга тагъылып, 
башлайды. Къызны анасы Зури-
ят, баласыны инжилгенин кёрюп, 
ата юйюне къайтырын излейди. 
Алай асыл Асият, атасы саулай 
сабийни къалай ёксюз этейим 
деп, унамагъанды.

Андан сора, кёп да турмай, 
Сафар кече юйге келмей къал-
ды. Юй бийче уа анга бир палах 
болгъан сунуп,  кечеден тангнга 
жукъламай чыкъды. Экинчи 
кюн жаш юйюне телефон бла 
сёлешип, бир ыйыкъны мени 
сакъламагъыз деп, билдирди. 
Юй бийчени: «Нек?»- деген со-
руууна аны жууабы былай болду: 
«Жумушларым кёпдюле, аны 
санга айтып турургъа борчлу 
тюйюлме».

 Ишни болушун ангылап, Зури-
ят къызыны кёлюн жапсарыргъа 
кюрешди: «Тёзгенсе, энтта да ха-
лине бир къарайыкъ, андан сора 
оноуун этербиз»,- деди огъурлу 
ана баласына. Бетин, намысын 
тас этген Сафар, кийимлерин 
алышындырыргъа болмаса, юйге 
келип, къатыны, сабийи бла жа-
шамагъанлы айдан озду. 

Аны алайлыгъын кёрген къай-
ын ана, бир жолда киеуюне 
былай айтып, думп этдирип 
къыстады: «Сен къайда болса 
къахмеле бла айланып, кир бы-
стырларынгы уа мени жангыз 
къызыма жуудурупму турлукъ-
са, итден туугъан ит, кёзюме 

уа онжети жыл озду. Ол кезиуню 
ичинде спортну устасы деген 
нормативни мында 50-ге жууукъ 
спортчу толтургъанды. Ючеулен 
а спортну халкъла аралы класслы 
усталары болгъандыла. 

А
рт жыллада жетишимлени 
юслеринден айтханда уа, 

бел бауладан тутуп тутушуудан 
Европаны эм дунияны эки кере 
чемпиону Будайланы Бузжигит-
ни, Этезланы Аликни, Ёзденланы 
Аскерни, Къубадийланы Элдар-
ны, Байсолтанланы Расулну, Ба-
пыналаны Асланны, Шауаланы 
Хамидни, Ёзденланы Солтанны 
бла Будайланы Муратны, Мечю-
каланы Маштайны, Будайланы 
Азаматны, Акъболатланы Келе-
метни бла Азаматны, Боташланы 
Элдарны, Ринат Ибнаминовну, 
Малкъарланы Зейтунну, Маго-
мет Сулеймановну, Отарланы 
Магометни, Локияланы Масхутну, 
Балаланы Хасанны, Жансуйланы 
Керимни белгилерчады. Аланы 
асламы орта школну бошагъан-
дан сора билим алыуларын къы-

ралны белгили спорт окъуу юйле-
ринде бардырадыла, эришиулеге 
къатышадыла. Ким биледи, уллу 
спортдан кетгенден сора аланы 
бир къаууму  СДЮСШОР-гъа 
тренерле болуп да келирле.

Э
нчи белгилеп гёжефле Заур 
Курамагомедовну бла Ба-

шийланы Махмудну атларын ай-
тырчады. Заур быйыл Россейни 
чемпиону эм дунияны чемпио-
натыны да «доммакъ» призёру 
болгъанды. Ол Россейни жый-
ымдыкъ командасыны санында 
Олимпиада оюнлагъа къаты-
шырыкъладан бириди. Баший 
улу да юниорланы араларында 
Европаны эки кере чемпионуду 
эм Россейни биринчилигинде да 
хорлагъанды. 

Битеу алып айтханда уа, къы-
ралны тюрлю-тюрлю жыйым-
дыкъ командаларыны санына 
СДЮСШОР-ну 10 келечиси ки-
редиле. Аланы ызларындан ёсюп 
келген тёлю да ахшы умутла ту-
удурады. Локьяланы Жамболат, 
Чеченланы Ёзюр, Локияланы 

Мурат эм Шауаланы Рамазан 
арт кезиуде даражалы эриши-
уледе къууанырча кёрюмдюле 
болдургъандыла. Аланы аллай 
жетишимлеге жетдирир ючюн 
а, тренерле Локияланы Юрий, 
Этезланы Хусей, Бапыналаны 
Шакъман, Ёзденланы Аскер эм 
башхала уллу къыйын саладыла. 

Т
утушууну секциясындан сора 
да, мында тюрлю-тюрлю 

бёлюмле ишлейдиле. Битеу да 
спорт школгъа 500-ден артыкъ 
сабий жюрюйдю. Аланы асламы-
сы футболну сайлагъанды. Ала 
бла тренерле Евгений Маркиянов 
бла Заур Тлизамов жарау этедиле. 
Ала районну «Элбрус» футбол 
командасына жангы тёлюню 
хазырлайдыла. Евгений Маркия-
нов а кеси заманында Россейни 
футболдан чемпионатыны бийик 
лигасында ойнагъан  тиширыу 
команданы къауумунда ойнап 
тургъан Афашокъаланы Вален-
тинаны бла Карина Грамотееваны 
хазырлагъанды. Жаш футболчу 
Аппайланы Хызыр а «Крылья 
Советов» команданы жаш тёлю 
командасында ойнайды. 

Дагъыда мында спорт гимна-
стика бла тренерле Ольга Над-
жафовада бла Татьяна Ортано-
вада да кёп сабий юйренеди. Тау 
лыжаланы сайлагъанла уа Ада 
Тисленкода жарау этедиле.

А
лай СДЮСШОР-ну дирек-
тору Сабанчыланы Расулну 

жарсытхан неди десег а, школну 
кесини спорт базасы болмагъ-
аныды. Ол билдиргеннге кёре, 
алагъа «Геолог» эм Бахсан» спорт 
комплекслени арендагъа алыргъа 
тюшеди. Элледеги филиаллары 
да спорт керекле бла тийишлиси-
ча жалчытылынып тюйюлдюле. 
Дагъыда гёжефле ахшы кёрюм-
дюле болдурур ючюн, жарау 
этерге алагъа энчи зал керекди.

- Битеу ол жарсыуланы кете-
риуде биз районну бла шахарны 
администрацияларындан болуш-
лукъ сакълайбыз. Нек дегенде 
башха онгубуз жокъду, - дегенди 
Сабанчы улу.

ТЕМИРЛАНЫ Анатолий.
Суратны автор алгъанды.

Ат туризмни тамбласы игиди

атланы ёсдюрюу республикалы 
программагъа киргендиле. Аны 
юсюнден бизге хапарны Къара-
чайда ат туризмни айнытыугъа 
уллу къыйын салгъан Хубийланы 
Магомет бла Къабарты-Мал-
къарда атла бла тау  жолланы 
ётюу жаны бла кёп иш бардыр-
гъан Жансуйланы Владимир 
айтхандыла. 

Озгъан жылда ол маршрутха 
кёре биринчи  къауумла бар-
гъандыла.  Аланы асламы Мо-
сквадан, Санкт-Петербургдан 
эмда башха жерледен келген 
эдиле. Ала Минги тауну Къа-
рачай- Черкес Республикагъа 
айланнган жаныны этегинде,  
чатырла салып, он кюнню тур-
гъандыла. Туристлеге къыйын 
да, кёп километрли да  болгъан 

онла бла тюрлю-тюрлю марш-
рутла, ол санда Шимал Кавказ 
таулагъа ётер ючюн деп ючкюн-
люк жол бла барыргъа онгла 
къуралгъандыла.

Быйылгъа да  кёп тюрлю жангы 
маршрутла ачылгъан эдиле. Ала 
май айдан ишлеп башлагъанды-
ла. Алай бла бир ненча жангы 
база тап халгъа келтирилгендиле, 
жолоучулагъа керек боллукъ зат-
ла алыннгандыла, алагъа бютюн 
аслам туристле келирча деп 
туроператорла бла келишимле 
этилгендиле.

Атлада жолоучулукъла Къара-
чай-Черкесде туризмни айнытыу 
жаны бла бек тап келишген амал-
ды. Алай  бусагъатда угъай, бир 
кесек артдаракъ деп санагъанла 
да бардыла. Республиканы тау 

жерлери иги да эрттеден бери 
хайырланылып, кёп туристлеге 
да белгили эселе, маршрутла 
барлыкъ аулакъ жерлени туро-
ператорла билмейдиле. Алай 
эсе уа, ары солургъа келгенлени  
жиберирге артыкъ базынал-
майдыла. Ат туризм тынгылы 
айныгъан Алтайда окъуна ту-
ристлени ол жерли адамла 
бла проблемалары болуучуду.  
Андан сора да, атны багъасы да 
автомашина бла тенгди.

2010 жылда 2015 жылгъа дери  
Къарачай-Черкесде туризм-
ни айнытыуну концепциясы 
къабыл этилгенди. Анда уа, бу 
жерде табийгъат эмда тарых-
археология амалла кёп бол-
гъанларын, алай эсе уа, анда 
туризмни эмда рекреацияны 
тюрлю-тюрлю: саулукъ сакълау, 
спорт, билим  алыу бла бай-
ламлы онгла болгъанларын эм 
аланы айнытыргъа кереклиси 
туурады. Бусагъатда уа мында 
бютюн бек тау-жаяу, суу, ат эм 
тау-лыжа тюрлю туризм кенг 
жайылыпдыла.

Былайда эсге салыргъа ке-
рек бир шарт барды. Россейни 
Правительствосу жууукъ он 
жылны ичинде Север Кавказны 
жеринде шёндюгю заманны 
излемлерине кёре жарашды-
рылгъан, европалы класслы  
беш тау-лыжа курорт ишлерге 
белгилегендиле. Ол  деменгили 
проектле жашауда бардырылса-
ла, ат туризм да айнырыгъына 
сёз жокъду.

ХОЛАЛАНЫ Марзият.
Суратланы автор алгъанды.

да 4-чю номерли орта школда пантусла (къыяулу 
сабийле мекямгъа кирген жерледе къоркъуу-
сузлукъну жалчытырча таянчакъла). Аны бла 
байламлы районну прокуратурасы, тийишли орга-
низацияланы ол тюрлю терсликлерин ачыкълап, 
сюдге дау къагъытла жибергенди. 

Андан сора да, «Россей Федерацияда инвалид-
лени социальный жаны бла  къоруулауну юсюн-
ден» 1995 жылда 24-чю ноябрьден 181-ФЗ номер-
ли законуну 20-чы статьясына бузукълукъ этилип, 
«Урван районда адамланы иш бла жалчытыуну 
арасы» акъылбалыкъ болмагъан инвалидлеге 
ишчи жерлени квота бла бериуню жалчытмайды. 

Алайды да, районну прокуратурасы, тинтиулени 
итогларына кёре, районну администрациясына эм 
иш бла жалчытыуну арасына башда айтылгъан 
келчиликлени кетерирге  кереклисин эсгертгенди.

Къуллугъун асыры 
оздуруп хайырланнганды

Прокуратура Россейни Сюд приставыны Феде-
ральный службасыны Къабарты-Малкъар управ-
лениясыны Май районда бёлюмюню коррупци-
ягъа къажау  кюреш жаны бла ишин тинтгенди. 
Аны кезиуюнде сюд пристав толтуруучу Лозин 
Роман Владимирович 2011 жылда мартдан ав-
густха дери кезиуде «Толтуруучу производствону 
юсюнден» 229-чу номерли федеральный законну 
30-чу, 36-чы, 47-чи, 68-чи, 75-чи, 80-чи статья-
ларына эм «Сюд приставланы федеральный 
службасыны территориялы органларыны струк-
тура бёлюмлерини эркинликлерине болжаллы 
халда тюшген ырысхыны эсебин жюрютюуню 
жорукъларыны юсюнден» 2008 жылда 25-чи 
январьдан инструкциясына бузукълукъла этгени  
ачыкъланнганды. 

Районну  прокуратурасы Роман Лозин  РФ-ни 
Уголовный кодексини 159-чу статьясына (хыйла), 
160-чы  статьясына (ырысхыны кесини иелигине 
алыу неда тёлеуге къалыу), 285-чи статьясыны 
(къуллугъун кесине файда тюшюрюрге хайыр-
ланыу), 286-чы статьясына (кесини къуллугъ-
ун оздуруп хайырланыу) кёре терсленнгенин 
ачыкълагъанды. Аны бла байламлы тинтиулени 
материалларын РФ-ни Следствие комитетини 
КъМР-де следствие управлениясыны Май район 
аралы следствие бёлюмге процессуальный оноу 
къабыл этерге жибергенди.

Басмагъа ТЕММОЛАНЫ Мухадин
 хазырлагъанды.

Кечгинликни да 
чеги барды

кёрюнмей, мындан чыгъып кет. 
Фатарны мен алып бергенме, 
аны бла да ишинг болмасын, 
мени къыйыным бла алыннган 
автомашинаны, гаражны да 
къатларына жууукълашма…»

Эринден айырылгъанына жар-
сып, Асият эки айны тёшек болуп 
жатды. Зурият, къызына бютюн-
да сакъ болуп, туудугъун аягъы 
юсюне салды. Ол уллу жаш бол-
ду, 24 жылында юйюр къурады. 
Сабийли болду. Къарындашы 
уа Асиятха тюкен алып берди, 
кишиге жалынмай, башынгы 
кечиндирирсе, деди. 

Сафарны къадары уа жарсы-
улу эди. Ёге жашы аны  болгъан 
мюлкюн ашап бошап, артда 
Сафардан ахча даулагъанда, 
жокъду дегенлей, бичакъ алып, 
бойнунгу кесерме, дегенди. Ан-
дан сора  хауле Сафар, Асиятха 
къайтыуну жолун излеп, анга ке-
лечиле жиберирге кюрешгенди. 
Алай 24 жылы толгъунчу жашын 
тергемеген, анга болушмагъан  
киши бизге керек тюйюлдю деп 
къойгъанды къатын. 

Алай беш сабийли Асхат, атасы 
ауруп тургъанын эшитип, аны 
юйге келтирирге умут этгенди. 
Асият анга ыразы болмагъанды, 
унамагъанды. Алай жаш, мени 
къадарым атамы къадарыды 
деп, аны юйюне келтиргенди. 
Киши ёлюрню аллында жашын-
дан ыразылыгъын тилейди, жаш 
да атасына ыразы болады, анга 
битеу былхымсызлыкъларын 
кечеди. 

Мен айтырыкъ былайды: учуз-
лукъ сынагъан, къыйналып жа-
шау этген, сабий ёсдюрген, юй 
тутхан Асиятдан тиленирге керек 
эди кечгинлик. Автор ол жанын 
сан этмей къойгъанды. Жашау-
да хар уллу терсликле кечилип 
тургъанданды бусагъатда жа-
мауат-политика болумну осалгъа 
кете баргъаны, адамланы жут-
лукълары, тохтамай мурдарлыкъ 
этилип тургъаны.

ОГЪУРЛАНЫ Сюлемен.

Къулийланы Къайсын атлы 

малкъар къырал драма театр ке-

сини кезиулю оюнун кёргюзтеди. 

9-чу декабрьде ол А.Айларовну 

«Къара жин» («Африканец») 

деген комедиясына чакъыра-

ды. Анда  бюгюннгю жашауубуз  

чамны, музыканы, тепсеуню 

кючлери бла айтылады. 

Спектакльни режиссёр Ат-

мырзаланы Магомет салгъан-

ды, декорацияны художник 

Театр

Кезиулю комедиягъа 
чакъырады

Футболдан Къабарты-Мал-

къарны чемпионаты бошал-

гъанды. Анга 16 команда къа-

тышхан эди. Анда Черек район-

ну Бабугент элини «Логоваз» ко-

мандасы 3-чю жерни алгъанды. 

Бу кюнледе Нальчикде аланы 

саугъалау ётгенди. «Логоваз-

ны» ойнаучусу Глашланы Алим 

«Чабыууллукъда ойнагъан бек 

иги футболчу» деген атха тий-

Чемпионат

«Логоваз» - призёрланы санында
ишли болгъанды. Команданы 

баш тренери Атабийланы  Алий 

кесини билимин, сынамын да 

аямай ишлейди. Бир къауум жыл 

мындан алгъа анга «КъМР-ни 

чемпионатыны бек иги тренери» 

деген ат берилген эди. 

БЁЗЮЛАНЫ Залина.

Черек районну администраци-

ясыны пресс-службасы.

КъМР-ни Асламлы информация жаны бла къырал комитети, 
КъМР-ни Журналистлерини союзу, «Кабардино-Балкарская прав-
да», «Адыгэ псалъэ», «Заман», «Советская молодёжь», «Горянка» 
газетлени, «Литературная Кабардино-Балкария», «Ошхамахо», 
«Минги-Тау», «Нюр», «Нур», «Солнышко» журналланы редакция-
ларыны коллективлери «Кабардино-Балкарская правда» газетни 
баш редакторуну орунбасары БЁЗЮЛАНЫ Магометни къызы Фа-
тиматха атасы БЁЗЮЛАНЫ Юсюпню жашы Магомет ёлгени бла 
байламлы, бушуу этип, къайгъы сёз бередиле.

БАЙСЫЛАНЫ Махаметгерийни жашы Мухадин ёлгени бла бай-

ламлы аны къарындашы Харуннга, бушуу этип, къайгъы сёз беребиз.  

Жууукълары, тенглери.

Баккуланы Владимир жараш-

дыргъанды. Оюннга Мырзаланы 

Солтан, Тетууланы Анатолий,  

Бечелланы Людмила, Мамайла-

ны Фатима, Созайланы Мариям, 

Таппасханланы Галима, Мызы-

ланы Аубекир эм башхала да 

къатышадыла. 

Оюн 18.00 сагъатда башланы-

рыкъды. 

Сорууу  болгъан бу телефоннга 

сёлешсин: 47-54-41.

«Заман» газетни редакциясыны коллективи кёп жылланы мал-

къар тилде чыкъгъан газетде ишлеген, бусагъатда «Кабардино-

Балкарская правданы» баш редакторуну орунбасары БЁЗЮЛАНЫ 

Магометни къызы Фатиматха атасы ёлгени бла байламлы, бушуу 

этип, къайгъы сёз береди.


